
№130 (24.880) 2025 гъэм жэпуэгъуэм (октябрым) и 28, гъубж И уасэр зы тумэнщТхьэмахуэм щэ къыдокI

Анэдэлъхубзэхэр
зыужьыныгъэм и зы шэсыпIэщ

Бзэр лъэпкъым и гупсэщ. Лъэ-
хъэнэжьхэм къапхыкIыу иджырей ма-
хуэхэм къэса щIэныгъэри, дуней 
 лъа гъукIэри, гупсысэкIэри лъэпкъым 
щихъумэ пхъуантэщ бзэр. ЦIыхур зытет 
дунеймкIэ иIэ зэхэщIыкIыр, ар зэры-
зэригъэзахуэр, кърит гупсысэхэр къы-
зэриIуатэ Iэмал нэхъыщхьэу иIэр бзэр 
ара пэтми, абы и къызэкIуэцIыхыкIэ хъ-
унур зыкъомкIэ зэлъытар къыдэ-
гъуэгурыкIуэ щэнхабзэращ. Арыххэуи, 
зэрыжаIащи, бзэр тебзэщи, хабзэр щIэ-
бзэщ. А тIур зэIэпэгъуу къызэде кIуэ-
кIмэщ лъэпкъым и пщэдейрей махуэ-
хэм кIэ гугъапIэ щыпщI, къыпщIэувэ 
щIэб лэм лъэпкъ щIэжыр зэрихъумэнум-
кIэ уигурэ уи щхьэрэ зэтелъ щыхъунур.

ЩIЭНЫГЪЭМРЭ щэнхабзэмрэ ехьэлIа-
уэ зы зэIущIи зэхыхьэркъым, зы щIэн-
Iуати ирагъэкIуэкIыркъым, анэдэлъхуб-
зэхэмкIэ щыIэ гумэщIыгъуэхэр къыща-
мыIуатэ, ар хъума хъун папщIэ, щIап-
хъэхэм щытемыпсэлъыхь. КIуэ пэтми 
цIыкIу хъууэрэ екIуэкI дунейр зэры-
зэлъэIэс технологие Iэмалхэм лъэпкъыш-
хуэхэр нэхъ хуэхьэзыру къыщIэкIащ, абы 
лъэщIэмыхьэ лъэпкъ мащIэхэр а щы-
тыкIэм дикъузэ хъуащ. ГъащIэм лъэ 
быдэкIэ къыхыхьа технологие Iэмалхэр, 
зэрытщIэщи, зэрызекIуэр къэралыбзэм и 

лъэкIыныгъэ псори зыIэщIэлъ бзэхэращ. 
Лъэпкъ мащIэхэм я анэдэлъхубзэхэм 
ямыIэу аракъым апхуэдэ зэфIэкI, ауэ 
ахэр къекIуэкI дунейм хэша зэрыхъур 
хэпщIыкIыу нэхъ мащIэщи, и пщIэм зи Iэ-
тыну, утыкур иубыдыну, лъэпкъ гъащIэм 
щиIэпхъэ увыпIэр зригъэгъуэтыну игъуэ 
ихуэркъыми аращ. Анэдэлъхубзэхэм 
егъэджэныгъэ IэнатIэм щаубыдын хуей 
щIыпIэр къызэрытIэсхъари а псом къы-
хэплъхьэжмэ, щIыхэплъэн хуей щхьэу-
сыгъуэхэр мымащIэу лъэпкъхэм я па-
щхьэ къоувэ.

Къэбэрдей-Балъкъэрым и щыхьэрым 
дэт, ЩIалэгъуалэм я унэм иджыбла гъэ 
щекIуэкIащ Кавказ Ищхъэрэ щIына лъэм 
анэдэлъхубзэхэр курыт еджапIэхэм ще-
зыгъэджхэм, гъэсакIуэхэм, унэтIакIуэхэм 
я зэIущIэшхуэ. Хэгъэгупсо мыхьэнэ зы-
гъуэта зэхуэсыр траухуат анэдэлъхубзэхэр 
хъумэн икIи егъэфIэкIуэн, ар зэрыра-
гъэдж Iэмалхэм зегъэужьын, абыхэм я 
пщIэр егъэджэныгъэ IэнатIэм къыщы-
Iэтын зэрыхуейм. ЗэIущIэр жыпхъитIым 
иту къызэрагъэпэщащ: кърихьэлIахэм я 
мызакъуэу, Iуэхугъуэм хуагъэхьэзыра 
къэпсэлъэныгъэхэм пэIудзауэ едэIуэну 
Iэмал яIащ щIыпIэ жыжьэхэм щыщу 
егъэ джэныгъэм пэрыт IэщIагъэры лажьэ-
хэми.

(КIэухыр 2-нэ нап.).

КIуэ пэтми Iэма-
лыщIэхэр ди гъащIэм 
нэхъ куууэ къыхохьэ, 
ар псынщIэ икIи тынш 
къытщащIу. Мы куар-
кодыр къэбгъэсэбэпу 
«Адыгэ псалъэм» Iэ 
щытебдзэ хъунущ 
дэнэ щIыпIэ ущыIэми: 
Сбер-онлайным уо-
хьэ ри абы тыбогъа-
псэ. АдэкIэ ди газетыр 
къигъэлъэгъуэнурэ 
кIэщI ды дэу ущигъэ-
гъуэзэнущ икIи къебгъэхьын папщIэ (уи унэм е ппэ-
гъунэгъу пощтым) и лъабжьэм деж уи цIэ-унэцIэмрэ 
хэщIапIэмрэ иботхэри, уасэр абдежым щыбот.  
Дыфщогугъ адыгэ бзэкIэ къыдэкI газет за къуэм 
адэкIи и ныбжьэгъу пэжу фыкъэнэну!

ИнтернеткIэ Iэ  тевдзэ

КъБР-м и Iэтащхьэ КIуэкIуэ Казбек Налшык щащI, Твор-
ческэ щIалэгъуалэм папщIэ уардэунэм епха ухуэныгъэ 
лэжьыгъэхэр зэрекIуэкIыр зригъэлъэгъуащ. 

РЕСПУБЛИКЭМ и Iэтащхьэр илъэгъуам и интернет на-
пэкIуэцIым щытепсэлъыхьыжащ. «Ухуэныгъэр и инагъкIэ 
 метр зэбгъузэнатIэ мин 20-м щIегъу, - етх КIуэкIуэ Казбек. - 
Ухуа кIуэхэм лэжьыгъэшхуэ зэфIагъэкIащ ар зыхуей хуагъэзэн 
пап щIэ. Иджыпсту и кIуэцIыр зэIузэпэщ ящI. Уардэунэр 
зэхуэсхэр, конференцхэр, творческэ гъэлъэгъуэныгъэхэр 
къыщызэрагъэпэщ IуэхущIапIэ хъунущ». 

Къэбэрдей-Балъкъэрым и къалащхьэм 
щэкIуэгъуэм и 5-м щызэхэтынущ Кавказ 
Ищхъэрэм и щIалэгъуалэм я зэхуэ-
сышхуэр, «Зэкъуэтыныгъэрщ ди къарур 
зыхэлъыр» зыфIащар. 

ЦIЫХУБЭ зэкъуэтыныгъэм и махуэмрэ 
Хэкум и хъумакIуэм и илъэсымрэ траухуа а 
Iуэхушхуэр къызэгъэпэщынымрэ егъэкIуэ-
кIы нымрэ пыщIа къалэнхэм дыгъуасэ 

Къулыкъур дагъуэншэу зэрырахьэкIым, 
зыIэрагъэхьа ехъулIэныгъэхэм папщIэ

Къэбэрдей-Балъкъэр Республикэм и 
ЩIыхь тхылъыр етын

Дзэгъэл Мухьэдин Мухьэмэд и къуэм - 
Суд приставхэм я федеральнэ къулыкъу-
щIапIэм Къэбэрдей-Балъкъэр Республикэм 
щиIэ управленэм и унафэщIым - Къэбэр-
дей-Балъкъэр Республикэм и суд пристав 
нэхъыщхьэм и дэIэпыкъуэгъум,

Казиевэ Маринэ Далхат и пхъум - Суд 
приставхэм я федеральнэ къулыкъущIа-
пIэм Къэбэрдей-Балъкъэр Республикэм 
щиIэ управленэм хабзэр къызэгъэпэ щы-
нымкIэ, къэзыпщытэ-кIэлъыплъакIуэ, хуит 
зыщI лэжьыгъэмкIэ и къудамэм и унафэ-
щIым,

Ныр Дмитрий Исмэхьил и къуэм - Суд 

приставхэм я федеральнэ къулыкъущIа-
пIэм Къэбэрдей-Балъкъэр Республикэм 
щиIэ управленэм езыхэм я шынагъуэнша-
гъэмкIэ и къудамэм и унафэщIым; 

«Къэбэрдей-Балъкъэр Республикэм 
щIыхь зиIэ и юрист» цIэ лъапIэр фIэщын

Мэкъуауэ Аидэ СулътIан и пхъум - Суд 
приставхэм я федеральнэ къулыкъущIа-
пIэм Къэбэрдей-Балъкъэр Республикэм 
щиIэ управленэм и къудамэм и унафэщIым 
- суд приставхэм я Тэрч щIыналъэ къуда-
мэм и суд пристав нэхъыжьым.

Къэбэрдей-Балъкъэр Республикэм и 
Iэтащхьэ                         КIУЭКIУЭ Казбек

Налшык къалэ
2025 гъэм жэпуэгъуэм и 23-м
№111-УГ

Урысейм и Президентым  
и полномочнэ лIыкIуэу 
 КИФЩI-м щыIэ Чайкэ Юрий-
рэ КъБР-м и Iэтащхьэ КIуэ-
кIуэ Казбекрэ Налшык щы-
зэхуэзащ.

ЗЭIУЩIЭМ щытепсэлъы-
хьащ щIыналъэм и социаль-
но-экономикэ зыужьыныгъэм 
теухуа Iуэхухэм. Щхьэхуэу 
къы теувыIащ республикэм 
узыншагъэр хъумэнымкIэ и 
IэнатIэм, нэхъ къыхагъэщу и 
гугъу ящIащ цIыхухэм япэ 
дэIэпыкъуныгъэ щрат меди-
цинэ IуэхущIапIэхэр къэгъэ-
щIэрэщIэжыным, онкологие 
дэIэпыкъуныгъэр егъэфIэ-
кIуэным и лъэныкъуэкIэ щыIэ 
щытыкIэм.

Республикэ клиникэ сыма-
джэщым хэту къызэIуахащ 
дохутырхэм я дэIэпыкъуэгъу 
хуэныкъуэхэр зрашалIэ и къу-
дамэщIэ, абы зы жэщ-махуэм 
къриубыдэу цIыхуи 100-м 
нэблагъэм медицинэ Iуэху-
тхьэбзэхэр щыхуащIэфынущ. 
Тхьэмахуэм къриубыдэу абы 
цIыху 600 ирашэлIащ, дэт-
хэнэми дэIэпыкъуныгъэрэ 
чэн джэщрэ ягъуэтащ, цIы-
хуитху операцэ ящIащ.

Урысей Федерацэм ФинансхэмкIэ и 
министерствэм и сайтым зэритымкIэ, 
Къэбэрдей-Балъкъэрыр яхыхьащ щIы-
налъэ финансхэр сэбэпынагъ нэхъыбэ 
пылъу къэзыгъэсэбэпхэм. Апхуэдэ 
къэпщытэныгъэхэр илъэс къэс ирагъэ-
кIуэкI икIи 2024 гъэм къызэригъэлъэ-
гъуамкIэ, къэралым и щIыналъэ нэ-
хъыфI 22-м яхыхьэу, ди республикэр, 
Мэзкуу, Санкт-Петербург къалэхэм 
яужь кIэ, ебланэ увыпIэм щытащ. 

КЪЭБЭРДЕЙ-Балъкъэрым бюджет по-
литикэр зэпэшэчауэ, егупсысауэ егъэ-
кIуэкIыным и телъхьэщ икIи иужьрей 
илъэсих зэкIэлъыкIуэм нэхъыфIхэм 
яхэтщ. Рейтингым къегъэлъагъуэ бюдже-
тыр къызэрагъэсэбэпыну яубзыху къа-
лэнхэм я фIагъыр зыхуэдэр, бюджетыр 

зэрагъэзащIэ щIыкIэр, УФ-м и Президен-
тым и жэрдэмкIэ къыхалъхьа лъэпкъ 
пэхуэщIэхэм къыщыгъэлъэгъуахэм зэре-
хъулIэр, къэрал щIыхуэмкIэ, къэрал 
мылъкумкIэ и Iуэху зыIутыр, къэрал 
Iуэхутхьэбзэхэр зэрагъэзащIэм, финанс и 
лъэныкъуэкIэ муниципалитетхэм зэра-
дэлажьэм я фIагъхэр.

Къыхэдгъэщынщи, республикэм и 
макроэкономикэ зэфIэкIхэм, инвестицэ 
къришалIэм и куэдагъым, щIыналъэм и 
бюджетым и хэхъуэм къахэхъуэ зэпытщ. 
Апхуэдэуи лъэпкъ пэхуэщIэм къыщы-
гъэлъэгъуа Iуэхугъуэхэр гъэзэщIэнымрэ 
къэрал Iуэхутхьэбзэхэр цIыхухэм яхуэ-
щIэнымкIэ Къэбэрдей-Балъкъэрыр къэ-
ра лым щынэхъыфIхэм хабжэ. 

БАТОКЪУЭ  Албэч.

Къэбэрдей-Балъкъэрым бжьыхьэсэ лэ-
жьыгъэхэм щоужьэрэкI. КъБР-м и щIына-
лъэхэм я администрацэхэм АПК-мкIэ я уп-
равленэхэм къызэратамкIэ, бжьыхьэсэр 
гектар мин 26,6-м нобэкIэ тращIащ - псори 
зэхэту абы хухахам и процент 40 мэхъу ар. 

РЕСПУБЛИКЭМ и мэкъумэшыщIэхэр нэ-
хъыбэу зэгугъур гуэдзырщ. НобэкIэ ар тра-
щIащ гектар мин 15,3-м. Бжьыхьэсэ хьэр 
зэкIэ хасащ гектар мини 5,2-м, тритикалер 
гектар 0,1-м нэблагъэм. Рапсыр тращIащ 
гектар мини 6-м икIи а лэжьыгъэхэр 
зэфIэкIащ. 

Мы гъэми, адрей илъэсхэми хуэдэу, бжьы-
хьэсэм щIыуэ псори зэхэту гектар мин 65-м 
щIигъу щыхухахынущ республикэм. 

Лэжьыгъэхэр дагъуэншэу ирагъэкIуэкIын 
папщIэ зыхуеину хъуар и чэзум къызэрыра-

шэлIам, дунейм и щытыкIэри зэрыгъущэм я 
фIыгъэкIэ, мэкъумэшыщIэхэм я Iуэхур 
псынщIэу зэфIагъэкI. 

ХЬЭЩЫКЪУЕЙ  Олег.

Бжьыхьэсэм  и  гуащIэгъуэщ

ЩытыкIэм  щегъэгъуазэ

- ГъуэлъыпIэ 250-м тещIы-
хьауэ яухуэ Республикэ онко-
диспансерым лэжьыгъэхэр 
щокIуэкI, инженер коммуни-
кацэхэр ирашалIэ, зыхуэны-
къуэ Iэмэпсымэхэр къащэху. 

Мы илъэсым амбулаторэщIэу 
8 къызэIутхащ, зэрагъэпэщы-
жащ поликлиникэ къудамэу 
10. Иужьрей илъэсхэм цIыху-
хэм япэ дэIэпыкъуныгъэхэр 
щрат медицинэ IуэхущIа-

пIэхэр къызэрагъэщIэрэ щIэ-
жым диспансеризацэр зэры-
рагъэкIуэкIым и фIагъым хи-
гъэхъуащ. Апхуэдэу блэкIа 
илъэсым лышх узыфэу и 
чэзум къахутахэм я бжыгъэр 

нэгъабэ нэхърэ хуэдитхукIэ 
нэхъыбэщ. 2019 гъэм лышх 
узыфэр зыпкърыт цIыху мини 
100-м ятещIыхьауэ абы 
илIыкIхэр 129,8-рэ хъууэ щы-
тамэ, 2024 гъэм а бжыгъэр 
118,6-м нэсащ. А бжыгъэр 
къэралым зэрыщыхъум нэхъ-
рэ нэхъ мащIэщ. Къыхэз-
гъэщыну сыхуейщ республи-
кэм къыщалъху сабийхэм 
 къазэрыхэхъуэри, 2024 гъэм 
абыхэм я бжыгъэр процент 
1,8-кIэ нэхъыбэ хъуащ нэгъа-
бэ и апхуэдэ пIалъэм елъы-
тауэ. Ди Президент Путин 
Владимир къытхуигъэува 
лъэпкъ къалэн нэхъыщхьэхэм 
ящыщщ цIыхухэм гъащIэ 
кIыхь яIэным гулъытэ пыу-
хыкIа хуэщIыныр. 2024 гъэм 
Къэбэрдей-Балъкъэрым ис-
хэр ику иту илъэс 77-м 
 щIи гъу кIэ мэпсэу. 2030 гъэм 
ирихьэлIэу ар илъэс 81,7-м 
нэдгъэсыну ди мурадщ. Бжы-
гъитIри ику иту къэралым 
къыщагъэлъагъуэм нэхърэ 
нэхъ лъагэщ, - жиIащ КIуэкIуэ 
Казбек.

Республикэм и УнафэщIым 
Чайкэ Юрий фIыщIэ хуищIащ 
щIыналъэм къызэрытхуеблэ-
гъам, цIыхухэм я гъащIэр 
егъэфIэкIуэнымкIэ мыхьэнэ-
шхуэ зиIэ хэгъэгу проектхэр 
гъэзэщIэнымкIэ сыт щыгъуи 
дэIэпыкъуэгъу зэрыхъум пап-
щIэ.

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

Зэкъуэтыныгъэрщ
ди къарур зыхэлъыр

щытепсэлъыхьащ Урысей Федерацэм и 
Президентым и полномочнэ лIыкIуэу Кав-
каз Ищхъэрэ щIыналъэм щыIэ Чайкэ Юрий 
Налшык щригъэкIуэкIа зэIущIэм.

ЛIыкIуэм къызэрыхигъэщамкIэ, зэхуэсыр 
хуэунэтIауэ щытынущ ди Хэкум къыпэщIэт 
къарухэм къэралыр ящыхъумэн, апхуэдэуи 
нэхъыжьхэм зэрахьа лIыхъужьыгъэхэр 
щIэблэм ящымыгъэгъупщэн Iуэхум лъэпкъ 
зэмылIэужьыгъуэхэм къахэкIа, дин зэ-
мыщхьхэр зезыхьэ щIалэгъуалэ хэкупсэхэр 
щызэкъуэгъэувэным.

Зэхуэсышхуэм и къызэгъэпэщакIуэхэщ 
УФ-м и Президентым и полномочнэ лIыкIуэу 
КИФЩI-м щыIэм и аппаратыр, КъБР-м и 
Правительствэр, Къэбэрдей-Балъкъэр къэ-
рал университетыр.

Лэжьыгъэр
и  кIэм  ноблагъэ

Къэбэрдей-Балъкъэр Республикэм и къэрал
дамыгъэ лъапIэхэр тыным и IуэхукIэ

Къэбэрдей-Балъкъэр Республикэм и
Iэтащхьэм и Указ

Къэралым щынэхъыфIхэм хабжэ
КъБР-м и Парламентым и Пре-

зидиумым и зи чэзу зэIущIэм де-
путатхэр щыхэплъащ республикэ, 
федеральнэ закон зыбжанэм я 
проектхэм. КъБР-м и Парламен-
тым Жылагъуэ шынагъуэнша-
гъэмрэ Iулъхьэм пэщIэтынымкIэ 
и комитетым и жэрдэмкIэ, «Пра-
вительствэм хухах сыхьэтым» 
хыхьэу едэIуащ «КъБР-м и Зэзы-
гъэкIуж хеящIэхэм ятеухуауэ» 
щIыналъэ хабзэр зэрагъэзащIэм. 

АБЫ теухуауэ къэпсэлъащ КъБР-м 
и зэзыгъэкIуж хеящIэхэм я лэжьы-
гъэр къызэгъэпэщынымкIэ Iуэху-
щIапIэм и унафэщI Муртазов Бо-
рис. 

Къэпсэлъам зэрыжиIамкIэ, Iуэху-
щIапIэм и нэIэм щIэтщ зэзыгъэкIуж 
хеящIэхэм ятха административнэ 
къуэдыхэм къапэкIуэу бюджетым 
иIэ хэхъуэхэр зегъэкIуэныр. 2024 
гъэм IуэхущIапIэм административ-
нэ къуэдыуэ къыIэрыхьар сом мел-
уан 40,9-рэ мэхъу. 2025 гъэм и ма-
зибгъум апхуэдэ хэхъуэхэр сом мел-
уан 23,8-рэ хъуащ, процент 12,4-кIэ 
нэхъыбэщ нэгъабэ елъытауэ. 

2024 гъэм административнэ къуэ-
дыуэ къыхахамрэ къэрал пошлинэу 
къатамрэ республикэм и бюдже-
тым къыхуихьащ сом мелуани 
 168-м щIигъу, 2025 гъэм и мази-
бгъум - сом мелуани 125-рэ (процен-
ти 9-кIэ нэхъыбэщ блэкIа илъэсым 
ейм нэхърэ). 

Къэпсэлъар къытеувыIащ суд 
IуэхущIапIэхэм я щытыкIэмрэ ахэр 
зыхуей хуэгъэзэным трагъэкIуэдам-
рэ. Апхуэдэу, 2024 гъэм республикэ 
ахъшэу IуэхущIапIэм хуаутIыпщар 
сом мелуан 295,6-рэ хъууэ щытащ, 
2025 гъэм - сом мелуан 333-рэ. 

Къэбэрдей-Балъкъэрым зэзы-
гъэкIуж хеящIэхэм я суд IуэхущIа-
пIэу 50 щолажьэ, псори архив 
пэшхэмкIэ къызэгъэпэщащ. 2018 
гъэм къыщыщIэдзауэ 2024 гъэ 
пщIон дэ республикэм и райони-
плIым суд IуэхущIапIэ 11 унэщIэхэм 

ягъэIэпхъуащ. Мы зэманым Аруан, 
Май районхэм я суд IуэхущIапIэхэр 
зэрагъэIэпхъуэным иужь итщ. 

Гулъытэ хэха хуащI суд IуэхущIа-
пIэхэм дэфтэрхэр электроннэу зэ-
рызэIэпахыным. Абы щхьэкIэ  УФ-м 
и «Правосудие» къэрал системэм 
зыпащIащ. Ар сэбэпщ Суд прис-
тавхэм я федеральнэ IэнатIэм дэлэ-
жьэнымрэ процессуальнэ дэфтэр-
хэр электроннэ IэмалкIэ судхэм 
ирагъэхьынымкIэ. 

2025 гъэм и щIышылэ - жэпуэгъуэ 
мазэхэм суд IуэхущIапIэхэм я унафэ 
мин 50-м щIигъу электроннэ Iэмал-
кIэ ирагъэхьащ. Муртазовым къызэ-
рыхигъэщамкIэ, апхуэдэ Iуэху бгъэ-
дыхьэкIэм сом мелуани 5 къахуди-
гъэхуащ. 

КъБР-м и зэзыгъэкIуж хеящIэхэм 
я аппаратым и лэжьакIуэхэр псори 
зэхэту цIыхуи 150-рэ мэхъу. Абы 
щыщу зэзыгъэкIуж хеящIэхэм я 
дэIэпыкъуэгъу къулыкъур зыIыгъ-
хэр, суд щекIуэкI зэIущIэхэм я сек-
ретархэр, IэщIагъэлIхэр 50 мэхъу. 

ЗэзыгъэкIуж хеящIэм и къулы-
къум япэу ягъэувхэм я Iэзагъэм 
щыхрагъэгъахъуэ ПравосудиемкIэ 

Урысей къэрал университетым Рос-
тов щиIэ къудамэм.

ЗэIущIэм къыщыхагъэщащ гъэ 
къэс зэзыгъэкIуж хеящIэхэм я пщэ-
рылъхэр нэхъыбэ зэрыхъур. Пса-
лъэм папщIэ, 2024 гъэм зы зэзы-
гъэкIуж хеящIэм мазэм къриубыдэу 
Iуэху 522-м хэплъэну къыхуихуащ, 
2023 гъэм бжыгъэр 430-у щытащ. 

Къэпсэлъам дыщIигъуащ къэкIуэ-
нум суд IуэхущIапIэхэм я бжыгъэм 
хагъэхъуапхъэу къызэрилъытэри. 
Абы къызэхуэсахэм ягу къигъэкIы-
жащ иужьрей дыдэу апхуэдэ Iуэху 
щызэрахуауэ щытар 2015 гъэр 
зэрыарар. А зэманым зы хеящIэр 
мазэм зыхэплъэ Iуэхур 200-м щIи-
гъуртэкъым. Абы лъандэрэ респуб-
ликэм щыпсэур нэхъыбэ хъуащ 
цIыху мин 40-кIэ. 

КъБР-м и Парламентым Жыла-
гъуэ шынагъуэншагъэмрэ Iулъхьэм 
пэщIэтынымкIэ и комитетым и 
унафэщI Кривко Михаил жиIащ суд 
IуэхущIапIэхэм я унэхэр зыхуей 
 хуагъазэми, республикэм и щIыпIэ 
зыбжанэ апхуэдэ ухуэныгъэхэм 
зэрыхуэныкъуэр. Апхуэдэуи абы 
 КъБР-м и зэзыгъэкIуж хеящIэхэм я 

лэжьыгъэр къызэгъэпэщынымкIэ 
IэнатIэм къыхуигъэлъэгъуащ Къэ-
бэрдей-Балъкъэрым зэзыгъэкIуж 
хеящIэхэмрэ суд IуэхущIапIэхэмрэ я 
бжыгъэр хэгъэхъуэныр къыщы-
гъэлъэгъуа федеральнэ законым и 
проект зэхэгъэувэным егупсысыну. 

* * *
ЗэIущIэм депутатхэр щыхэплъащ 

«КъБР-м и хабзэ актхэм теухуауэ» 
КъБР-м и Законым и Iыхьэ 34-5-мрэ 
и гуэдзэнымрэ зэхъуэкIыныгъэхэр 
хэлъхьэным и IуэхукIэ», «КъБР-м 
хьэрычэт Iуэху мыинымрэ куры тым-
рэ зыщегъэужьыным ехьэлIауэ», 
«Балигъ мыхъуахэм я Iуэхухэмрэ 
абыхэм я хуитыныгъэхэр хъумэным-
кIэ комиссэхэмрэ абыхэм я лэжьы-
гъэр къызэгъэпэщынымкIэ щIыпIэ 
унафэр зезыхьэ IуэхущIапIэхэм я 
пщэрылъхэмрэ я IуэхукIэ» КъБР-м и 
Законым и 2-нэ Iыхьэм» зэхъуэ-
кIыныгъэхэр хэлъхьэным. 

Депутатхэр тепсэлъыхьащ «Щэ-
хуакIуэхэм я хуитыныгъэхэм ятеу-
хуауэ» УФ-м и Законым и 12-нэ 
Iыхьэм зэхъуэкIыныгъэхэр хэлъхьэ-
ным и IуэхукIэ» федеральнэ закон 
№1011620-8-м и проектым теухуауэ 
жаIам. Ар дамыIыгъыну унафэ къа-
щтащ. 

Апхуэдэуи зэIущIэм къыщытеу-
выIащ УФ-м и Налог, Арбитраж, 
ЩIы кодексхэм халъхьэ зэхъуэ-
кIыныгъэхэм. 

Кривко Михаил тепсэлъыхьащ 
Къэбэрдей-Балъкъэрым Iэпхъуэ-
шапхъуэм теухуауэ къэрал уна-
фэхэр зэрыщагъэзащIэм. 

КъБР-м и Парламентым Лэжьы-
гъэмкIэ, социальнэ политикэмкIэ, 
узыншагъэр хъумэнымрэ ветеран-
хэм я IуэхухэмкIэ и комитетым и 
унафэщI Къэжэр Хъусен къызэхуэ-
сахэр щигъэгъуэзащ республикэм 
медико-санитарнэ дэIэпыкъуны-
гъэм зэрызыщрагъэужьым теухуа-
уэ Парламентым и Президиумым 
ищIа унафэм зэрелэжьым. 

ЩIыналъэм и егъэджэныгъэмрэ 
промышленностымрэ хэлъхьэны-
гъэ хуэзыщIхэр республикэм и хаб-
зэубзыху IуэхущIапIэм и ЩIыхь 
тхылъкIэ зэрагъэлъэпIэнум и 
унафэри къащтащ.

ЗэзыгъэкIуж хеящIэхэм я IуэхукIэ

ЩоджэнцIыкIу Алий Iэсхьэд и къуэр 
1900 гъэм жэпуэгъуэм и 28-м Бахъсэн 
районым хыхьэ Старэ Крепость (Куш-
мэзыкъуей) къуажэм щыщ мэкъу-
мэшыщIэ бын унагъуэшхуэм къыщалъ-
хуащ.

Октябрьскэ социалистическэ револю-
цэм и пэкIэ Къэбэрдейм еджапIэ ма-
щIэщ итар, ауэ абыхэм ящыщ зы Бахъ-
сэн дэтащ. А еджапIэр къиуха нэужь, 
 нэгъуэщI зэрыщымыIэм къыхэкIкIэ, Що-
джэнцIыкIур зыкъомрэ щеджащ мус-
лъымэн диным и лэжьакIуэхэмрэ тепщэ 
гупымрэ Бахъсэн къыщызэрагъэпэща 
еджапIэм. ИужькIэ, илъэсым нэблагъэ-
кIэ Алий щеджащ Цагъуэ Нурий и деж, 
нэ гъуэщIу жыпIэмэ, мэкъумэшыщIэ са-
бийхэр щрагъэджэн папщIэ Бахъсэн 
къыщызэIуахауэ щыта «Цагъуэм и уни-
верситет» еджапIэм. ЩIэныгъэм гу хуэ-
зыщIа щIалэр Нурий и чэнджэщкIэ икIи и 
сэбэпкIэ Темырхъан Шурэ (иджы Буй-
накск къ. Дагъыстэн) щыIэ егъэджакIуэ 
курсым щоджэ. ЕхъулIэныгъэ ин иIэу 
1916 гъэм ар къеухри, а гъэ дыдэм Алий 
Кърымым, Бахъшысэрей къалэм дэт 
 педагогическэ училищэм ягъакIуэ, и 
щIэныгъэм щыхигъэхъуэну. А гъэхэм 
Алий куууэ щыгъуазэ зещI урыс лите-
ратурэм, тыркубзэр зрегъащIэ, урысы-
бзэмкIэ иIэ щIэныгъэм хегъахъуэ.

1917 гъэм Урысейм къыщыхъуа рево-
люцэм къы кIэ лъыкIуа зэман зэхэмыб-
зым и зэранкIэ Кърымым къыщына 
 щIалэр Тыркум кIуа мэхъу. Хамэ щIыпIэм 
Алий гугъуехь куэдым щыIуощIэ, ауэ 
 мурадыр зрегъэхъулIэ - Истамбыл що-
джэ. Абы тыркубзэмрэ литературэмрэ 
едж, франджы бзэм щыгъуазэ зещI, 
 хьэ рыпыбзэр зрегъащIэ, усэ тхыным гу-
пыж хуещIри, и  къарур егъэунэху, и япэ 
тхыгъэхэр дунейм къытохьэ.

ЩоджэнцIыкIум тхэн щыщIидзар 1917 
гъэм тохуэ. А зэманым Алий Тыркум щи-
тхыгъащ «Жынгызым и нып фIы цIэ-
жьыр», «Тырку хадэм», «Нанэ» усэ хэр, 
ауэ нэхъ нэтхысауэ ди деж къэсар «Нанэ» 
усэм и закъуэщ. Гугъуехь куэд зи нэгу 
щIэкIа усакIуэр Тыркум къикIыжри, 1919 

ЩоджэнцIыкIу Алий теухуа тхыгъэ куэдрэ теддзащ ди 
газетым, къэхутэныгъэ лэжьыгъэ Iэджэ ятхащ. Фило-
логие щIэныгъэхэмкIэ доктор, Алий и малъхъэ ХьэкIуа -
щэ Андрей и къалэмыпэм къыщIэкIамрэ зэхуихьэсы-
жамрэ фIэкIа щымыIэми ирикъунт, жыхуэпIэным хуэ-
дизщ щIэныгъэлIым хузэфIэкIар. Сыт нобэ Алий теухуауэ 
тхужыIэнур? ЖамыIауэ зыри, ауэ тхакIуэм и гъащIэ 
 мащIэм хэлъщ утетхыхь пэтми пхуэмыухынухэр, сыт 
 хуэдизрэ яужь уимытами цIыху акъылыр здынэмысы-
нухэр и тхыгъэхэращи, нобэми щIэщыгъуэщ, уеджэну 
тыншщ, бзэ дахэкIэ гъэпсащ… Алий и махуэр нобэщ, абы 
ирихьэлIэу щIэджыкIакIуэхэм я пащхьэ итлъхьэну ды-
хуейщ КъБР-м и цIыхубэ усакIуэ Тхьэгъэзит Зубер Що-
джэнцIыкIум триухуауэ щыта и тхыгъэр, псэ хуабагъэкIэ 
гъэн щIар. 

АДЫГЭ литературэм и классик ЩоджэнцIыкIу Алий и 
 гъащIэ гъуэгу кIэщIыр уи нэгу къыщIэбгъэхьэжмэ, абы 
псэукIэ тынш и натIэ итауэ пхужыIэнукъым: сабиигъуэ хуэ-
мыщIа, пэжымрэ щIэныгъэмрэ хьэзаб пылъу къащыкIэлъи-
кIухьа щIалэгъуэ, и псэугъуэ дыдэу, Бобруйск дэт фашист 
гъэрыпIэм щиуха гъащIэ кIэщI. ИтIани, Алий и Iэдакъэ-
щIэкIхэр щызэхуэхьэсыжа усэ тхылъитIыр къапщтэрэ, къы-
зэрымыкIуэу бзэ тынш дыдэкIэ тха абы и усэхэмрэ поэ мэ-
хэмрэ укъеджэмэ, щхьэхуимыту уогупсыс: «И насыпщ и 
лъэпкъыпсэм, мылIэжыну и Хэкум апхуэдэ сурэт телъыджэ 
къыхуэзыгъэнэфам». 

ЦIыху къэс уафэм вагъуэ щиIэу жаIэ. Абы къикIращи, 
 вагъуэ къэси щIылъэм езым и цIыху щиIэжщ. Вагъуэр мэун-
кIыфIри, цIыхур дунейм йохыж. Лъэпкъ къэси иIэгъэнщ 
 вагъуэ щхьэхуэ. ЩоджэнцIыкIу Алий ди лъэпкъым и апхуэ -
дэ вагъуэу жыпIэ хъунущ: ар блэху, усакIуэм и анэдэлъху-
бзэм и макъри жыжьэ Iууэ псэунущ. 

ЩоджэнцIыкIу Алий и IэдакъэщIэкIхэм сыщриплъэж мы 
тхыгъэр фIыуэ слъагъу усакIуэм къигъэуша си гупсысэу 
 аркъудейщ. 

СщIэжыркъым Алий зыми хуумыгъэдэфын и хъэтI псэ-
гъэтыншым япэу нэIуасэ сыщыхуэхъуар. Иджы ахэр симы-
гъусэу зы махуи дунейм сытемытыфыну къысфIощI. Иджы-
ри седжэжарэт жыуагъэIэ зэпытщ Алий и IэдакъэщIэкIхэм. 

Илъэс плIыщIрэ езанэм итурат ЩоджэнцIыкIур, и гъащIэм 
кIэух гущIыхьэ щигъуэтам щыгъуэ. УсакIуэ нэсым и хэгъэ -
гум бий къебгъэрыкIуа щхьэкIэ, и къалэмыр зэригъэ тIы-
лъэкIыркъым. И лъэпкъращ абы и уэрэд нэхъыфIхэр зыхуи-
усыр, и лъэпкъым бгъурыту Iэщэ къещтэ, псалъэрэ фочы-
шэкIэ бийм ебгъэрыкIуэну. Арат ищIар ЩоджэнцIыкIу Алии, 
Хэку зауэшхуэм щIидза нэужь. Зауэр къыщыхъея япэ ма-
хуэхэм абы итха сатырхэм я гуащIагъыр нобэми зыхыбощIэ. 

Хэт икIи дапщэщ усакIуэм и гум япэ шэр къезыутIыпщар? 
Ар зыми къыбжиIэфынукъым. Ауэ хэти ещIэ а фочышэр 
жыхьэнмэм къызэрикIар: абы иукIыр зы цIыхуми, мелуан 
бжыгъэхэр докIуэд. Пушкин зыукIа Дантес и фочышэм зи 
псэ хихар урыс усыгъэм и дыгъэу къалъытэрт. ЛIэщIыгъуэ 
куэдым пхыкIынущ иджыри а шэм и узыр. А фочышэ ды-
дэрщ Лермонтовыр, Байрон, Петефи Шандор, Маяковскэр 
зыукIар... А шэр зэм усакIуэм и пщэм ешыхьэкIа кIапсэу 
зэролъадэ, Есениным къызэрыщыщIам ещхьу, зэм фа-
шистым и фочым Испанием Гарсиа Лоркэ щиукIыну зы-
щеузэд, зэми фашист гъэрыпIэм ис ЩоджэнцIыкIу Алий 
мэжэщIалIагъэм щрегъэлIыкI. 

Иджыри лIэщIыгъуэ куэдкIэ егупсысынущ цIыхухэр: сыту 
куэдыIуэ хузэфIэкIынут илъэс 37-рэ фIэкIа мыхъуауэ зы-
хэджэла уэсыр и лъымкIэ изыIа Пушкиным; сыт хуэдиз 
гупсысэ куу къигъэщIынут Лермонтовым и зэчий лъэщым, 
ар дунейр къутэжыхукIэ илъэс 27-м нэхърэ нэхъыжь мыхъу-
жыну къыхуимыухамэ. Сыт хуэдиз гурыщIэ щхъуэ кIэп лъы-
кIэхэмкIэ и псэр хуэгъэусэнут Есениным, езы Урысейм и 
уафэм ещхь абы и нащхъуэхэр илъэс 30-м зэтримыпIэжа -
мэ. ЩэщIрэ блырэ фIэкIа мыхъуа Маяковскэм-щэ? Лер-
монтовым и ныбжьым фIэмыкIа Петефи Шандор-щэ? А псо-
ри дэ игъащIэкIи къытхуэмыщIэну къуажэхьу къытхуэнэнущ. 

Шэч хэлъкъым, «Къамботрэ Лацэрэ» роман-эпопеемкIэ и 
лъэпкъым и псэукIамрэ лIакъуэ-лIакъуэкIэ Къэбэрдейм 
 щызекIуа зэгурымыIуэныгъэхэмрэ я сурэт наIуэ къызэ-
зынэкIа ЩоджэнцIыкIу Алий зригъэхъулIэфыну плъапIэ 
куэд адрей дунейм зэрыздихьам. 

Сэ фIыуэ сощIэ ЩоджэнцIыкIу Алий и цIэр зыбгъэдэзгъэу-
вэ усакIуэхэм я лъагагъыр. Абыхэм адыгэ усакIуэр езгъа-
пщэкIэ, езгъэлейуэ къысщыхъуркъым. Ар икIи зэгъэпщэ-
ныгъэкъым. 

Инкъым ЩоджэнцIыкIу Алий къызыхэкIа лъэпкъыр. Ауэ 
Пушкиным - урысхэм, Руставели - куржыхэм, Петефи - мэ-
жэр хэм хуащIар и лъэпкъым хуэзыщIар, шэч закъуи хэмы-
лъу, щэджащэщ. 

Гугъут икIи пщIэшхуэ пылът и лъэпкъ литературэм и лъаб-
жьэр игъэтIылъу абы адэкIэ зэрызиужьыну гъуэгум тезы-
гъэува усакIуэм и къалэныр. ЩоджэнцIыкIу Алий и усыгъэм 
адыгэ IуэрыIуатэм лIэщIыгъуэ бжыгъэкIэ зэхуихьэса лъэп-
къыбзэм и IэфIыр зыщIишащ. Дунейпсо литературэм и 
 ехъулIэныгъэхэр щапхъэ хуэхъури, дыщэзэрылэу къызэ ры-
щэщащ зэманым и гур къыщеуэ, гугъэ дахэкIэ гъэнщIа 
 пщэдейрей махуэм хуэплъэ ЩоджэнцIыкIум и мыкIуэды-
жын сатырхэр. 

Алийщ адыгэ тхыбзэр зэфIэзыгъэувар. Абы и Iэдакъэ-
щIэкIхэм я бзэ яIурылъыжу хэтыр лIыхъужьхэм я закъуэ-
къым, атIэ псыежэхри, губгъуэри, щIылъэри, уафэри, ды-
гъэри, жыгхэри, Хэкум и уафэгум ит пшэхэри псэ яIуту щоп-
салъэ. 

А псом ущегупсыскIэ, уи гур хохъуэ, усакIуэ щIалэхэм я 
лIэкIэри пщыгъупщэркъым. Зыми ицIыхуркъым Лоркэ зыу-
кIар, ауэ щыхъукIэ зэрыдунейуэ усакIуэр ягъэлъапIэ. Зы-
гуэркIэ дантесхэмрэ мартыновхэмрэ я цIэхэр дигу къинэ ми, 
абыхэм гыбзэр игъащIэкIи якIэрыкIынукъым. 

УсакIуэр пхуэукIынущ, хьэпсми пхуидзэнущ, ауэ лъэп-
къыпсэр къызыпхыпс абы и псалъэр пхуэгъэлIэнукъым икIи 
пхуэгъэпщкIунукъым. Дыгъэм ещхьщи, абы цIыхугур къе-
гъэнэху, цIыхупсэр гуфIэгъуэрэ гушхуэныгъэкIэ егъэнщI, 
акъылыр нэху ещI, нэху псори кIыфIыгъэм пэщIегъэувэри, 
зыми гу зылъримыгъатэу токIуэ. 

ЩоджэнцIыкIур ящыщщ лъагъуныгъэкIэ гъэнщIа, лэ-
жьакIуэбэм яхуэгъэза и псалъэ купщафIэр жиIэным къыхуи-
гъэщIа усакIуэ гупым. Абы хузэфIэкIырт гъащIэр къы зэ-
рыунэхурэ цIыхугум щызэтрихьа гукъеуэхэмрэ хъуэпса-
пIэхэмрэ къигъэпсэлъэну. 

СщIэркъым адыгэ литературэм и уафэм иджыри къы-
щыпынэну вагъуэхэр зыхуэдэнур, ауэ сыт щыгъуи Щоджэн-
цIыкIу АлийкIэ зэджэ вагъуэр абы щыблэнущ, сыту жыпIэмэ, 
аращ адрейхэм я гъуэгур къэзыгъэнэхуар. 

2020 гъэ.

Адыгэ усыгъэм и лъабжьэр зыгъэтIылъа
ЩоджэнцIыкIу Алий къызэралъхурэ илъэси 125-рэ ирокъу

гъэм и хэкужь къэкIуэжащ икIи япэ ма-
хуэхэм къыщыщIэдзауэ хуолажьэ псэу-
кIэщIэр ухуэным. Къэбэрдейм къегъэ-
зэжри, егъэджакIуэ лэжьыгъэм пэроу-
вэ. А IэщIагъэм ирилэжьащ Щоджэн -
цIыкIур илъэс 13-м нэблагъэкIэ, ауэ лите-
ратурнэ лэжьыгъэр зэи IэщIыб ищIа-
къым.

Уеблэмэ мы гъэхэрщ Алий и твор-
чествэм зыужьыныгъэ нэхъ ин игъуэту 
щыхуежьар. УсакIуэм и япэ поэмэщ 1927 
гъэм итха «Хамэ щIыпIэм» жыхуиIэр. Ауэ 
поэмэр дунейм къытехьакъым. Що-
джэнцIыкIум и тхыгъэ нэхъыфIхэм 
ящыщ зыщ 1928 гъэм итха «Мадинэ» 
поэмэр. ИужькIэ усакIуэм и Iэдакъэ 
къыщIэкIащ «ЩIымахуэ жэщ» (1929), 
«Тембот и ды гъуасэхэр» (1933), «Парти-

зан Жамбот» (1934) поэмэ хьэлэмэт-
хэмрэ «Хьэжыгъэ пут закъуэ» (1931), 
«Кхъужьей щIагъым» (1933) рассказ 
 гъуэзэджэхэмрэ.

ЗэфIэкI ин зиIэ хъуа усакIуэр 1936 гъэм 
Налшык къалэм къоIэпхъуэ, Къэбэрдей-
Балъкъэрым и ТхакIуэхэм я союзым и 
прав ленэм и секретару лажьэу щIедзэ 
икIи и гъащIэри и гуащIэри литературэ 
лэ жьыгъэм хуеунэтI.

А илъэсхэм Алий къызэгъэпэщыны -
гъэ лэжьыгъэ ирегъэкIуэкI, усакIуэ нэ-
хъыжьхэм дэIэпыкъуэгъу яхуохъу, нэ-
хъыщIэхэр еущий, егъасэ, ирегъаджэ. 
Ар жыджэру йолэжь адыгэ IуэрыIуатэр 
зэхуэхьэсыным, джыным, ар и лъабжьэу 
тхыгъэ зэгъэпэщыным, къыдэгъэ кIы-
ным. 30 гъэхэм я етIуанэ Iыхьэм Алий и 
усыгъэхэм зыужьыныгъэщIэ ягъуэт. Мы 
гъэхэм усакIуэр йолэжь «НыбжьыщIэ 
 хахуэ» поэмэм.

УсакIуэм нимыгъэсу къэна поэмэхэм 
ящыщщ «Сохъуэхъур» (1936), «Дыщэ 
нэпсейхэр» (1937), «Къызбрун» (1938) 
жыхуиIэхэр. УсакIуэм, Iэзагъ ин хэлъу 
зэрытхэм къыдэкIуэу, адыгэбзэкIэ 
зэредзэкI Горький Максим и «Соколым 
папщIэ уэрэд», «Борэнпежьэм пап-
щIэкIэ уэрэд» тхыгъэхэр, Шевченкэ Т. и 
«Кавказ» по э мэр. Композитор А. Авраа-
мовым детх «Къызбрун» япэ лъэпкъ 
оперэр. А гъэ дыдэм абы къыдегъэкI 
«Къамботрэ Лацэрэ» романым и етIуанэ 
вариантыр. А гъэ дыдэм Алий етх «Ны-
рес си псалъэр  уи деж» жыхуиIэ и 
иужьрей поэмэр. Поэмэм къыдэкIуэу, а 
зэманым Алий усэ куэд и къалэмыпэм 
къыщIокI.

1941 гъэм фокIадэм и 15-м Хэку за-
уэшхуэм макIуэ Що джэнцIыкIур. Куэд 
дыдэ дэмыкIыуи ар зэрымыщIэкIэ гъэр 
мэхъури, а гъэм щэкIуэгъуэм и 29-м Бе-
ларусь Респуб ликэм и Бобруйск къалэм 
пэгъунэгъуу щыIа нэмыцэ гъэрэщым 
усакIуэр йолIыхь.

Алий «Къэбэрдей-Балъкъэрым и цIы-
хубэ усакIуэ», «КъБАССР-м гъуазджэ-
хэмкIэ и лэжьакIуэ пашэ» цIэ лъапIэхэр 
къыфIащащ. 

ЩоджэнцIыкIу Алий и зэфIэкIыр, иIа фIэлIыкIыр, и лэжьыгъэмрэ IуэхущIафэмрэ къызэралъытар къыщыбгъэлъагъуэкIэ, Iэ-
мал зимыIэщ усакIуэм и гъащIэмрэ и гуащIэмрэ траухуа усэхэм ящыщхэр лъэныкъуэ ебгъэзыныр.

*   *   * 

Усэ къарукIэ бийр бгъэсу
Лъагъуэ насыпым хуэпщIат,
Уигу щыплъэм уи Iэр нэмысу
ХэщIапIэ дэнэ щыпщIа?

И кIэм нэмысу уэрэдыр
Дыщэ бжьамийри пкъута?
Лъым ила стиххэр ныкъуэтхыу
Бийм фIэауану къищта?

Зи адэ лIа щIалэу, слъэмыкIыу
Уэ уи кIуэдыпIэр согъей,
Нэпс пщтырхэр щIагъэкIыу
Хъуащ къуэшхэр нэщхъей. 

Нэпс Сэтэнейм и мащIэщ, - 
Уэ уигъеину лъэмыкI,
УэркIэ ныбжьэгъухэр гумащIэщ, -
Я гум зы махуэ уимыкI.

Нарт и кIуэдыкIэр пхуэфащэт
Ер уэ уи натIэ щыхъуам,
СщIэркъым и гъуэгур уи мащэм,
СщIэркъым гуIэпIэ пхуэхъуар.

Бгырыс бгъэ лъэщыр мылъатэм,
Дамэр къутащи ешэщI,
Усэр зыгъэIур мыпсалъэм,
НэпскIэ уIэгъэр етхьэщI.

ЗэуапIэм лъыр пщIэжу уизгъуатэм,
ФIыцIэу си щIакIуэр птеспхъуэнт,
Си пкъым къинари зы джанэм,
УIэгъэр спхэну счэтхъэнт.

Уи гузэвапIэр сэ сщIатэм,
Алъп къарэ жэрыр нэсшэнт.
Уэ ущышэскIэ шыр ятэм,
Лъапэр лъэрыгъым хуэсшэнт.

Уи лъэрыгъыпсыр сэ сIыгъыу,
Шым сыдэжэни слъэкIынт,
Уэ усхъумэныр нэрыгъыу,
Сыт и гугъуехьи сшэчынт.

КIЫЩОКЪУЭ  Алим.

Уахътыншэ

Алий,
Уи усэр
ЦIыхум я гум
ГъащIэ уэрэду
Щожьгъыру.
Мамыру, хуиту
ЦIыхур щIыгум
Тетыным
ХуэпщIащ ар къару.

ЦIыху цIыкIум насып
Я натIэным
Псэемыблэжу
УщIэкъуащ.
Уи щIылъи лъэпкъи
Хуитыныгъэм
ЗэрыпэIэщIэмкIи
Уигу ныкъуащ.

Абы къыхэкIкIи
Уи къалэмыр
ЛIыгъэгъэбатэу
Бэм хэпхьащ.
Шыщхьэмыгъазэу
Залымыгъэр
КIуэдыным
ГъащIэр уэ хуэптащ.

ЦIыхугъэм, лIыгъэм
Хуэуахътыншэ
Уи усэр ноби
Мэжьгъыру, -
Зэлзэпсэу гъащIэр
Зыхь ди цIыхухэм
Хуодэрэжэгъуэ,
Хуокъару.

ЩОДЖЭНЦIЫКIУ 
Iэдэм.

Удигъусэщ

Усэ гъуэзэджэхэм я макъамэфIкIэ
Уэ адыгэкъуэхэр доущий,
Уи щхьэр щымыIэми, къуэшыбзэ IэфIкIэ
Уэ укъытхотыр, Алий. 

ТщIэркъым шэ фIыцIэкIэ къоуэу уи псалъэр
Щыпыуигъэчар уэ ди бийм.
Ауэ псыгуэху хуэдэ, лъэща пшыналъэр
МылIэж макъамэщ, Алий. 

Уи усэ гуакIуэхэм, емыш сэлэтуэ,
Уи лъыр ящIэжыр иджыи,
ЗекIуэ укIуауэ убанэу укъэтуэ
Ноби догугъэр, Алий.

Уэ мыжурэпэкIэ щIыгум уитхыхьуэ
Бийм зыхебгъащIэрт хьэл ткIийр,
Уи псалъэ лъэщыр бийм щхьэщыухьуэ
Уитащ зэуапIэм, Алий.

Ди зэман лъапIэр мыщIэщыгъуэджэщ,
УиIэуэ щытми гъащIий,
Уэ гъащIэ ныкъуэми бгъэщIар гъуэзэджэщ,
Зэи тщымыгъупщэу Алий. 

КIУАЩ  БетIал.

                          ГъущI кIапсэ банэм 
ГъащIэр къихухьам…

УсакIуэм зауэм щаIэщ лIэкIэ щхьэхуэ:
ГъущI кIапсэ банэм гъащIэр къихухьам,
Мыжурэ къахуэпэжыр я къалэмщи,
Шэ плъауэ, усэр ирадз бий щыкIам. 

Жэуапу къратыжми фоч лъэдакъэ,
Лъэгуажьэмыщхьэ зыхуамыщI зэи бийм,
Псэ пIалъэ къыщыхуащIми зы дакъикъэ,
Я Хэку и щIыхьыр ямыгъэулъий.

Ажалыр къахуэхъуами бжэм нэхъ благъэ,
Адэжь жьэгу пащхьэм ахэр щIогупсыс,
Езыхэр щхьэхуимытми, щIэблэм тыгъэу
Щхьэхуитыныгъэм и уэрэд хуаус.

Хуоусэ Iущэщэжу псыхьэлыгъуэ
Гъатхэпэ мазэм лъагъуэ хэзышам.
Хуоусэ къуалэбзухэу зи гуфIэгъуэ
УэрэдкIэ пщэдджыжьыпэм хуэушам. 

Хуоусэ дыщэ щIыIуу зэщIэпщIыпщIэу
Мы щIым къэрабэ цIыкIуу къыхэжам,
ГурыщIэ къабзэр IэфIу зыхэзыщIэу,
НыбжьыщIэхэу пщыхьэщхьэм зэIущIам.

И телъхьэщ пэжми, усакIуэр жьэ нахуэщ.
Лей мыгъэгъуныр лIэхукIэ имыужэгъу.
Лъыиф лIыукIыу хьэкIэкхъуэкIэ щылъхухэм
ЩIахуэхъури арщ усакIуэр я нэм бжэгъу.

Зэман блэкIами, къоуэж рифмэр щыблэу,
Лейзехьэ пащхьэм абы илъ щещIэж.
Мыужьыхыж вагъуэу цIыху хейм я гум щыблэу
Я усэр гъащIэм къыхуощIэрэщIэж. 

УсакIуэр, щытми бийм и ней къыщыхуэу,
Лъэужь къэмынэу зыукIыфыр хэт?
Абыхэм къахуонэжыр гъащIэ щхьэхуэ:
Ягу и къеуэкIэр усэм ритму хэтщ. 

ГЪУБЖОКЪУЭ  Лиуан.

Гъуэгугъэлъагъуэ

НапэкIуэцIыр зыгъэхьэзырар  ИСТЭПАН  Залинэщ. 

ЩОДЖЭНЦIЫКIУ  Алий

Нанэ

Уэ пщIэрэ уи щIалэ цIыкIур
Хы Iуфэм щепэзэзэхыу?
ЩIыпIэ хамэм анэ-адэншэу
Къуршыжьхэм ар къыхуэбанэу?

ЩыIэкъым мыбы зы махуи
Iуащхьэмахуэ сигъэлъагъуфу,
ЩыIэкъым мыбы зы ани,
Нанэ, уэщхьу Iэ къыздилъэфу.

Щыхьэрщ... и лъабжьэр тенджызу,
Гызыжу кхъухьхэр къепщылIэу,
Хьэпшыпхэр плIэкIэ кърахыу,
Ферс фIейкIэ напэр щалъэщIу.

Си нанэ, а хьэлъэзехьэхэрщ
НобэкIэ къызэдэхащIэр,
«Зеиншэщ мы хъарып цIыкIур», - 
ЖаIэурэ Iэ къыздэзылъэр.

Апхуэдэхэм я Iэгухэр пхъашэми,
Си щхьэфэм щабэ къохъуэкIыр,
Анэбгъэм си Iэр пэжыжьэми,
Гужьеигъуэм абы сыхашыр.

Нанэ, фIыти сыкъыумылъхуамэ,
Бэлыхьхэми ухэзмыдзамэ,
Зедзэну уи щIалэ цIыкIур
Къэмыхъуу е лIэжыгъамэ.

Сыт къуаншагъэу, Тхьэ, уэзлэжьауэ
Дунейм пцIанэу сыщIытебдзар?
Дзы имыIэу нанэ тхьэмыщкIэми
Нэпс щIигъэжу къыщIэбгъэнар?

Ара уэ узэрызахуэр, - 
Сабий гъыбзэр зэхыумыщIыкIыу,
ПхъэнкIийхэм ар щыхэжаекIэ
Ныбэизхэр щыбгъэдыхьэшхыу?

Умыдзыхэ, си нанэ дыщэ,
ЛIы ищIынщ уи къуэр IэштIымым,
Зэман кIэщIкIэ ар нэкIуэжынщи,
Щыплъэжынщ Бахъсэн аузым.

Гъэмахуэ  пщэдджыжь

Пщэдджыжь нэхущым и мафIэм
Уафэ джабэпшэр хисхьащ.
Жэщыр зыгъаблэу щытахэу
Вагъуэ цIу цIыкIухэри фэгъуащ.

Бахъэр, пшагъуэбэу, щIы щхьэфэм,
ТепIэн зыхуищIу, техьащ.
Хьэуа нэщхъыфIэм дэгуфIэу,
Къуалэбзу цIыкIухэри ушащ.

Пщэдджыжь дыгъэпсым и нурыр
Псы къабзэ гъуджэхэм тепсащ.
Джабэ мэзышхуэхэр дыгъэпсым
Дэджэгу зэпытуэ нэхуащ.

Жьы щабэ мащIэр гум фIэфIу
Псыхъуэхэм, мэзхэм къыщопщэ,
ЗэIущэщэжхэу бабыщхэр
Псы гущIыIушхуэм ныщосхэр.

Сэтэней

Нэ фIыцIэ пIащэхэр къызэплъмэ,
Иджы нэбжьыцхэр пэужкъым,
Уи къамыл Iэпэхэр, уукIытэу,
Уи IэлъэщI кIапэм хэплъхьэнкъым.

Уи жьэгъуху цIыкIухэр пщIэнтIауэ
Гуэлмэдын фIыцIэкIэ къузакъым,
А уи бгъэ цIыкIухэр зыхузу
Щыта куэншыбэри пщыгъыжкъым.

Уи Iэдиихур яхуэпщIу
Уи гум епщIахэр уоIуатэ,
Утыкум уихьэмэ, уи псалъэм
Гулъытэ хуащIхэу къодаIуэ.

Сэтэней дахэу нэ пIащэ,
Дыщэгъуэ щхьэцыр зи щIакIуэ,
ЕкIуу гъэпсауэ уолажьэ,
Махуэ дыгъэпсым щыхэхъуэ!

Уэ умыгъагъэмэ - сыт дыгъэр?
Уэ умыгуфIэмэ - сыт IэфIыр?
Уэращ, си дахэу, сэ си псэ,
ПсэукIэ псори зыгъэфIыр.

Унэ хъумакIуэу къыпщыгугъыни,
Сэтэней дахэ, щыIэжкъым;
Уэ уищэхуну былымкIи
КъыпщIэупщIэни къэкIуэнкъым.

Сохъуэхъу уи гъащIэр кIыхьыну!
Щхьэхуитыныгъэр бгъэлъапIэу,
Дуней бзылъхугъэм я щапхъэу
Ухъуну пэжымкIэ бэнакIуэ!

Алийрэ и щхьэгъусэ ШэIидэтрэ я бынхэу Налжан, 
Лиуан, Мухьэмэд, Чытаун сымэ яхэсу. 1941 гъэ

СэмэгумкIэ къыщыщIэдзауэ: Куржы Хьэмзэт Нахъуэ и къуэр, 
Цагъуэ Нурий Айтэч и къуэр, Куржы Гъузер Хьэцу и къуэр, 
ЩоджэнцIыкIу Алий Iэсхьэд и къуэр. 1919 гъэ

Ислъамым
и нур

ПлIанэпэр зыгъэхьэзырар
ЧЭРИМ Марианнэщ

ЩэкIуэгъуэм и нэмэз
  щIыгъуэхэр Фи  лъэIукIэ

Къэбэрдей-Балъкъэрым и Муслъымэнхэм я IуэхущIапIэм къыдитащ.

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

05.12 
05.13 
05.14 
05.15 
05.17 
05.18 
05.19 
05.21 
05.22 
05.23 
05.25 
05.26 
05.27 
05.28 
05.30 
05.31 
05.32 
05.33 
05.35 
05.36 
05.37 
05.38 
05.40 
05.41 
05.42 
05.43 
05.44 
05.46 
05.47 
05.48

Шэджа-
гъуэр

12.00 
12.00 
12.00 
12.00 
12.00 
12.00 
12.00 
12.00 
12.00 
12.00 
12.00 
12.00 
12.00 
12.00 
12.01 
12.01 
12.01 
12.01 
12.01 
12.02 
12.02 
12.02 
12.02 
12.03 
12.03 
12.03 
12.04 
12.04 
12.04 
12.05

06.42 
06.43 
06.44 
06.45 
06.47 
06.48 
06.49 
06.51 
06.52 
06.53 
06.55 
06.56 
06.57 
06.58 
07.00 
07.01 
07.02 
07.03 
07.05 
07.06 
07.07 
07.08 
07.10 
07.11 
07.12 
07.13 
07.14 
07.16 
07.17 
07.18

Ичын-
дыр

14.43 
14.42 
14.41 
14.40 
14.39 
14.38 
14.37 
14.36 
14.35 
14.34 
14.33 
14.32 
14.32 
14.31 
14.30 
14.29 
14.29 
14.28 
14.27 
14.27 
14.26 
14.26 
14.25 
14.25 
14.24 
14.24 
14.23 
14.23 
14.23 
14.22

16.59 
16.58 
16.57 
16.55 
16.54 
16.53 
16.52 
16.51 
16.50 
16.48 
16.47 
16.46 
16.45 
16.44 
16.43 
16.43 
16.42 
16.41 
16.40 
16.39 
16.39 
16.38 
16.37 
16.37 
16.36 
16.36 
16.35 
16.35 
16.34 
16.34

1, щэбэт
2, тхьэмахуэ
3, блыщхьэ
4, гъубж
5, бэрэжьей
6, махуэку
7, мэрем
8, щэбэт
9, тхьэмахуэ
10, блыщхьэ
11, гъубж
12, бэрэжьей
13, махуэку
14, мэрем
15, щэбэт
16, тхьэмахуэ
17, блыщхьэ
18, гъубж
19, бэрэжьей
20, махуэку
21, мэрем
22, щэбэт
23, тхьэмахуэ
24, блыщхьэ
25, гъубж
26, бэрэжьей
27, махуэку
28, мэрем
29, щэбэт
30, тхьэмахуэ

18.39 
18.38 
18.37 
18.35 
18.34 
18.33 
18.32 
18.31 
18.30 
18.28 
18.27 
18.26 
18.25 
18.24 
18.23 
18.23 
18.22 
18.21 
18.20 
18.19 
18.19 
18.18 
18.17 
18.17 
18.16 
18.16 
18.15 
18.15 
18.14 
18.14

Анэдэлъхубзэхэр
зыужьыныгъэм и зы шэсыпIэщ

Пэжыр ику итырщ

Абы ищIэ
псори дахэщ

ПщIэ зыхуэтщI 
 Абдулкафий Умар 
Мысырым щыщ 
щIэныгъэлIщ, ди-
нымрэ цIыхубэ гъа-
щIэмрэ зэзыпх ущие 
хъыбархэр жиIэжрэ 
къедаIуэхэр фIым 
 хуиунэтIу. ЩIэны-
гъэлIым и утыку пса-
лъэхэм я зым адыгэ-
хэм я лъэпкъыцIэр 
къызэрыхэхуар ди 
гуапэ хъуащ, зи гугъу 
ищIыр ди лъэпкъ 
нэщхъеягъуэрауэ 
щытми. Газэ къалэм 
леишхуэ щызышэча 
хьэрыпхэр я Хэкум 
ирахуа адыгэхэм яри-
гъэщхьу, Абдулка-
фий ахэр къыху-
ред жэ  пасэрей 
адыгэхэм ядэплъейуэ, гущIэгъу зыхагъэлъыну. 

ЖЕIЭ Абдулкафий Умар: «1763 гъэм, илъэс 200 хуэдиз 
е нэхъыбэ ипэкIэ, Кавказ зауэ жыхуаIэм щIидзауэ щытащ. 
Илъэс куэд дыдэкIэ екIуэкIа а зауэр Кавказым щыщ «шэр-
джэс» лъэпкъым кIуэдыжыпIэ хуэхъуащ. Я щIыпIэр ябгынэ-
ну хагъэзыхьу, ахэр хы Iуфэм Iуахуэри, кхъухькIэ щызэ пры-
сыкIым, я нэхъыбэр псым итхьэлауэ жаIэж. КъыкIэлъыкIуа 
илъэси 100-м и кIуэцIкIэ шэрджэсхэм бдзэжьей яшхыну  хуит 
защIыжакъым. Сыт щхьэкIэ? «Бдзэжьей тшхымэ, ди къуэш-
хэр тшхым хуэдэу аращ», - жаIэрт абыхэм. Алыхьым и цIэкIэ 
соIуэ, а Iуэхугъуэр апхуэдэ дыдэу тхыдэм къыхэнакIэ! Я 
 къуэшхэмрэ я шыпхъухэмрэ хым зэритхьэлам къыхэкIыу, 
бдзэжьей яшхыныр хьэрэм зыщызыщIыжа лъэпкъ 
зэрыщыIар! Алыхьым щышынэхэрт, бдзэжьей яшхрэ пэт, 
я къуэшхэмрэ я шыпхъухэмрэ я лым щыщ яIухуэнкIэ. 

Иджы дэ дызэвгъэплъыжыт, си къуэшхэ! Сыт нобэ 
къытщыщIыр? Ди лъэпкъыр яшх, зэтраукIэ, ягъэс, яукI, фIа-
гъэж, щIы щхьэфэм трагъэкъэбзыкI. Абы щхьэкIэ дэ ди 
гуфIэгъуэхэм зедгъэубгъунри, мыхьэнэ зимыIэ зэште-
гъэупIэхэм дыщыхьэулеинри, зыдгъэделэнри, пэжыр 
дымылъагъу нэпцI зытщIынри хьэрэм зыхуэтщIыжакъым. 
Ауэ упщIэ гъэщIэгъуэнхэр къыдогупсысыф, губзыгъафэ 
зытедгъэуэну дыхэту: «Ярэби, щихъ! Къемэт махуэм къаIэ-
тыну тэрэзэр дыщэу хьэмэ дыжьыну зэрыщытынур?» - жы-
доIэри дыщIоупщIэ. 

ЩIэныгъэлIым цIыхухэр къызыхуриджэр мыхьэнэ зиIэмрэ 
зимычэзумрэ зэхагъэкIынырщ. Палестинэм ис цIыхубэм 
апхуэдиз лей къазэрытехьэр щыплъагъукIэ, нэгъуэщI 
 мыхъуми, абыхэм уигу ящIэгъупхъэщ. Хьэдисми жиIэркъэ: 
«Бэлыхь хэхуа уи къуэшым ущIэмынакIэ. Ар а зыхэхуам 
 къелу, уэ ардыдэр къыптепсыхэнкIи мэхъу». 

Абдулкафий Умар Кавказым теухуа хъыбаркIэ нэхъ пасэуи 
утыку къихьауэ щытащ. Езым и студент, Дагъыс тэным щыщ 
щIалэхэм абы жраIэжауэ щытащ зы КъурIэн тхылъ фIэкIа 
зыдэмылъ къуажэм ар щызэIэпахыу зэ рыщытам. Сыт жиIэу 
щытми, Абдулкафий диным и пэжыр, ар зезыхьа цIыхухэм 
я дахагъэр къигъэлъэгъуэну хэтщ.

«Япэм щыIахэр», - псалъитIыр щызэхэпхкIэ, гум гъэщIэ-
гъуэну зеущэху, нобэрей дунейм щумыгъуэтыжыну ща-
пхъэ гуэрым зэрырагъэхъуэпсэнум хуэхьэзыру. «Абыхэм 
хуэдэ щыIэжкъым», - псалъэухар щызэхэпхкIи, ардыдэр 
къыпщощI.

ТХЫЛЪЫМПIЭМ тет тхыдэ къызыщIэмына ди нэхъыжьхэм 
я псалъэхэр урысыбзэкIэ зэдзэкIауэ къыщыпIэрыхьэжым 
деж, ярэби, мыхэр ди бзэкIэ дгъуэтыжамэ, сыту дехъулIат, 
жыуагъэIэ. XIX лIэщIыгъуэм Кавказым щыпсэухэм я 
гупсысэкIэр зыгурагъэIуэн папщIэ, лъэпкъ къэс къыдекIуэкI 
хабзэхэр щызэхуахьэсыжа, «Кавказым щыпсэу бгырысхэм 
ятеухуа хъыбархэр» тхылъым апхуэдэ щытыкIэм щIэх-
щIэхыурэ урегъэувэ. Дин Iуэхур иджыри зыхамыгъэкъэб-
зыкIа пасэрей гукъэкIыжхэр нэхъ лъапIэ зыщIри аращ. 

«Балхъ щыщ Iэхьмэд» щIэныгъэлIышхуэм и гъащIэ гъуэ-
гум теухуауэ зыри къытхуэгъуэтакъым зэкIэ, ауэ и гъэсэным 
папщIэ абы итха ущиехэр адыгэбзэм идгъэзэгъэным дезы-
гъэхъуэпсар езым зыхищIэ диным и IэфIыр и псалъэ къэс 
зэрыхэплъагъуэрщ. Дривгъаплъэт и цIэ-унэцIэм и пIэкIэ 
тхыгъэм «Iэхьмэд тхьэмыщкIэ» кIэщIэзытха щихъым и чэн-
джэщхэм. 

«Алыхьталэм гъащIэм зэхъуэкIыныгъэхэр къыщегъэхъу, 
- етх ущиякIуэм. - Ардыдэм гур зы щытыкIэм кърехри ад-
рейм ирегъэувэ. Абы фIэфIыр къэхъунущ, Ар зыхуэмейр 
къэхъунукъым. Алыхьым и цIэкIэ! Абы нэхърэ нэхъ цIэфI 
щыIэкъым! Аращ щытхъу зыхуэфащэр. Алыхьым и хъуэ-
хъумрэ и сэламымрэ лъыус и ЛIыкIуэ Мухьэмэд, абы и 
щIэблэмрэ и гъусахэмрэ. 

Си къуэш псэ къабзэ, щыпкъэ, губзыгъэхэмрэ Iущхэмрэ 
я Iимам молэ Мухьэмэд сэлам изох, Алыхьым и нэфI 
зыщыхуахэм, цIыхухэри мелыIычхэри Алыхьым и щIэны-
гъэмрэ и гущIэгъумрэ фIэкIа пхухуэмыгъэдэну хъуэхъукIэ 
зэхъуэхъу Мухьэмэд бегъымбару щэлатымрэ сэламымрэ 
зэхам и жьауэм щIэтхэм яхибжэну сыхуэлъаIуэу. Амин!

Псалъэ лей зыхэмыт сэлам нэужьым хъыбар узогъащIэ 
Ащтырхъан узыншэу сыкъызэрысамкIэ. Си сабийхэмрэ 
щхьэгъусэмрэ зэрыгукъыдэмыжым къыхэкIыу, нэтхыпIэ 
сиIакъым. Иджы ахэри къызэфIэувэжащи, Алыхьым и 
фIыщIэщ. Уи хъыбар сымыщIэ щхьэкIэ, сыногупсысын зэи 
щызгъэтакъым, Алыхьыр си щыхьэтщ. 

Си къуэш! Уэ щытыкIэ насыпыфIэ гуэрхэм узэрихуам теу-
хуа нэщэнэхэм я хъыбар къысхубощIри, Алыхьым и фIы-
щIэщ, Абы сыт щыгъуи щыгугъ. ИтIани, си къуэш, уи гур 
зэрыхэхъуэм е зэрыхэщIым гулъытэшхуэ хуумыщIмэ, нэ-
хъыфIщ. ЩытыкIитIми зэхуэдэу уахущытыфу зегъасэ. Гухэ-
хъуэмрэ гухэщIымрэ Алыхьым и гъуэгум тетым дежкIэ да-
митIым хуэдэщ. Еплъ Ибрэхьим лъапIэм дахэу зэрыжиIам: 

Алыхьым зэм и пщылIым зыкърегъэцIыху,
Зэм и гум шынагъэ кърелъхьэ. 
Аращ гур зи IэмыщIэ илъри, 
Деплъынщ Алыхьым ищIэм, 
Абы ищIэ псори дахэщ. 
Алыхьым зэм гур егъэнщI, 
Зэм цIыхухэр егъэгуфIэ, 
Зэм Езым фIыуэ закърегъэлъагъу. 
Деплъынщ Алыхьым ищIэм, 
Абы ищIэ псори дахэщ. 
ПщылIыр дэIэпыкъуэгъуншэу къызэрынэу, 
Алыхьым зэуэ нэщыпхъуэр трехри, и узыр щхьэщех. 
Деплъынщ Алыхьым ищIэм,
Абы ищIэ псори дахэщ. 
Алыхьым щыгугъ, 
И IэмыщIэм зилъхьи, уи гур гъэпсэху. 
Бэшэчу щыт, псомкIи уарэзыуэ. 
Деплъынщ Алыхьым ищIэм, 
Абы ищIэ псори дахэщ».

(КIэухыр. ПэщIэдзэр 1-нэ нап.).

Зэхуэсыр зи жэрдэмыр УФ-м Егъэджэ-
ныгъэмкIэ и министерствэмрэ Анэдэлъхуб-
зэхэмкIэ къэрал институтымрэщ. Абыхэм 
гукъэкI ящIа Iуэхугъуэр къызэгъэпэщыныр 
и пщэ далъхьэжащ КъБР-м Егъэджэны-
гъэмрэ щIэныгъэмкIэ и министерствэмрэ 
КъБР-м ЩIалэгъуалэм я IуэхухэмкIэ и ми-
нистерствэмрэ. ЗэIущIэм кърихьэлIащ 
 КъБР-м и Правительствэм и УнафэщIым и 
къуэдзэ Хъубий Марат, КъБР-м егъэджэны-
гъэмрэ щIэныгъэмкIэ и министр Езауэ Ан-
зор, КъБР-м щIалэгъуалэм я IуэхухэмкIэ и 
министр Лу Азэмэт, щIыналъэ къулыкъу-
щIэхэр, хэгъэгум ит курыт еджапIэхэм я 
унафэщIхэр, егъэджэныгъэмрэ гъэсэны-
гъэмкIэ я къуэдзэхэр, методикэ лэжьыгъэм 
и къызэгъэпэщакIуэхэр, жылагъуэ лэжьа-
кIуэхэр. Апхуэдэу зэIущIэм и лэжьыгъэм 
пэIудзауэ хэтащ АнэдэлъхубзэхэмкIэ къэрал 
институтым и унафэщI Боковэ Iэсият.

Зэхуэсым кърихьэлIахэм Хъубий Марат 
фIэхъус гуапэкIэ захуигъэза нэужь,  КъБР-м 
и Iэтащхьэ КIуэкIуэ Казбек зэхуэсым 
зэрызыхуигъазэм къахуеджащ.

- Лъэпкъхэм къадэгъуэгурыкIуэ хъугъуэ-
фIыгъуэхэм ящыщщ бзэр. Абы пыщIа Iуэху-
гъуэхэм ирипсэлъэну IэщIагъэрылажьэхэр 
ди щIыналъэм къызэ рыщызэхуэсам 
пщIэшхуэ изот. Урысейр лъэпкъыбэ хэ-
гъэгущ, дэтхэнэми хуэфащэ увыпIэ пщэ-
дейрей махуэхэм щиубыдын хуейщ. Ар 
абыхэм къайхъулIэнкIэ Iэмал иIэкъым, къа-
щIэувэ щIэблэм бзэмрэ щэнхабзэмрэ 
ямыщIэмэ. Иджырей дунеймкIэ а къалэ-
ныр зи пщэ къыдэхуэ хъуар егъэджа-
кIуэхэращи, гуапэщ зы Iуэхум иригумэщI, 
ар нэсу къызэгъэпэща хъун папщIэ, 
хэкIыпIэхэр къэзылъыхъуэ цIыхухэр зэры-
зэIущIэр, я гупсысэхэмкIэ зэрызэхъуажэр. 
Мыбдеж къыщызэхуэсар анэдэлъхубзэхэм-
кIэ егъэджакIуэ къудейкъым, атIэ абыхэм-
кIэ гууз-лыуз зиIэ, а IэнатIэм зи псэ хэзылъ-
хьэхэращи, зымащIэкIи шэч къытесхьэр-
къым къулыкъущIэхэм гу зылъыттэн, 
кIуэрабгъухэр къызыхуэдгъуэтын, Iэмалхэр 
зэтхьэлIэн хуей гупсысэ щIэщыгъуэ куэд 
утыкум къызэрифхьэнум. Анэдэлъхубзэр 
зыщIэ сабийр зэчиифIэщ, лъэныкъуэ куэд-
кIэ зиужьыну Iэмал иIэщ, апхуэдэуи 
къызыхэкIа лъэпкъымрэ Хэкумрэ лъагъу-
ныгъэ яхуиIэу къегъэтэдж. ДифI зыхэлъыр 
къытщIэувэ щIэблэр гъуэгу захуэ тегъэу-
вэнращи, мы зэIущIэм и мыхьэнэ нэхъы-
щхьэр абы толажьэ. Iуэху махуэ ефхьэжьэ-
ну си гуапэщ, - щыжиIащ Iэтащхьэм 
зэхуэсхэм хэтхэм зэрызахуигъазэ псалъэм.

Езауэ Анзор къыхигъэщащ анэдэлъхуб-
зэр лъэпкъым и дамыгъэу, абы и щэнхаб-
зэр зыхъумэ шэсыпIэ лъэщу зэрыщытыр.

- ЕгъэджакIуэхэм къалэнышхуэ я пщэ 
къыщыдэхуэ лъэхъэнэ дыхопсэукI, зыкъом-
кIи ди лъэпкъыщхьэм и щытыкIэ хъунури 
абыхэм елъыта мэхъу. Псэкупсэ лъапIэны-
гъэхэр нэхъыфIу зыхэзыщIэнур зи 
анэдэлъхубзэкIэ псалъэ ныбжьыщIэхэра-
щи, Iэмал хэтлъхьэу егъэджэныгъэ IэнатIэр 
лъэпкъ щэнхабзэм и фIыгъуэхэмкIэ 
дгъэнщIыну, делIалIэу ахэр абыхэм къед-
гъэщтэну къытпэщылъщ. IэмалыфIхэр 
диIэщ, ди акъыл зэхэддзэрэ ди лэжьыгъэр 
дубзыху къудеймэ. Фызытелажьэр къэкIуэ-
нуращи, Iуэхугъуэ дахэр сыхьэт махуэ ежьэ-
ну си гуапэщ, - жиIащ министрым.

Анэдэлъхубзэхэр егъэджынымкIэ хэгъэ-
гум щекIуэкI лэжьыгъэр зэпкърихыу зэIу-

щIэм къыщыпсэлъащ КъБР-м егъэджэны-
гъэмкIэ и министрым и къуэдзэ Мысост 
Екатеринэ.

- Къэралпсо программэхэм анэдэлъхуб-
зэхэр егъэджын хуейуэ Iэмалыншэу къа-
гъэув, абы къыхэкIыуи, а лэжьыгъэм гу-
лъытэшхуэ курыт еджапIэхэм я лэжьыгъэм 
щегъуэт. Къэбэрдей-Балъкъэрыр къап-
щтэмэ, анэдэлъхубзэхэм ящыщу адыгэб-
зэр цIыху мин 80-м щIигъум, балъкъэрыб-
зэр цIыху мин 16-м нэблагъэм, урысыбзэр 
цIыху мин 26-м нызэрыхьэсым ядж. Абы 
къищынэмыщIауэ, анэдэлъхубзэхэр щIэны-
гъэ гуэдзэм и программэкIэ цIыху мини 
5,5-м зрагъащIэ. Къыхэгъэщын хуейщ 
«Анэдэлъхубзэ», «Лъэпкъ литературэ», 
«КъБР-м щыпсэу лъэпкъхэм я тхыдэ», 
 «КъБР-м щыпсэу лъэпкъхэм я щэнхабзэ», 
«КъБР-м и географие» дерсхэмкIэ зэре-
джэн тхылъхэри, абыхэм пыщIа методикэ 
Iэмэпсымэхэри хьэзыр зэрыхъуар, псори 
къэрал къэпщытэныгъэхэм зэры блэкIар, 
языхэзри электрон жыпхъэхэм иту еджа-
пIэхэм зэраIэрыдгъэхьар. Абы ущыфIэ-
кIыжым, анэдэлъхубзэхэмкIэ олимпиадэхэр 
идогъэкIуэкI, егъэджакIуэхэм я зэпеуэхэр 
къызыдогъэпэщ. Iэтащхьэм а Iуэхухэм 
мыхьэнэ зэрыритыр текIуахэмрэ къыхэ-
жаныкIахэмрэ папщIэ ахъшэ саугъэтхэр 
зэрыхухихым къегъэлъагъуэ. Куэд дыдэ 
щIакъым адыгэбзэмрэ балъкъэрыбзэмрэ 
«Яндекс.ЗэдзэкIакIуэ» программэм хэгъэу-
вэнымкIэ лэжьыгъэхэр зэрызэфIэкIрэ. 
Пэжщ, щыщIэныгъэ гуэрхэр щыIэщ, ахэр 
зэрыдгъэзэкIуэжынми дыхэтщ, ауэ, нэхъы-
щхьэращи, лъэпкъыбзэхэм зегъэужьыным 
хуэунэтIауэ ди пащхьэ илъ лэжьыгъэхэр 
IэщIыб зэрыдмыщIыным дыхэтщ, уеблэмэ, 
ахэр къалэн нэхъыщхьэхэм ящыщщ, - 
жиIащ Мысост Екатеринэ.

Апхуэдэу зэIущIэм къыщыпсэлъащ Гер-
цен Александр и цIэр зезыхьэ Урысей 
къэрал университетым егъэджэныгъэ тех-
нологиехэмкIэ и кафедрэм и профессор, 
филологие щIэныгъэмкIэ доктор Ядров-
ская Еленэ, Урысыбзэр джынымкIэ инсти-
тутым урысыбзэ щIэныгъэмкIэ, лъэпкъ пе-
дагогикэмрэ бжыгъэрылъанэ дидактикэм-
кIэ кафедрэм и профессор, филологие 
щIэныгъэхэмкIэ доктор Арзамазов Алексей, 
Аммосов Максим и цIэр зезыхьэ Ищхъэрэ-
КъуэкIыпIэ къэрал университетым страте-
гие зыужьыныгъэмкIэ и проректор Савви-
нов Василий, нэгъуэщIхэри.

Къэпсэлъэныгъэ псори теухуат анэдэлъху-
бзэхэм я егъэджыкIэ зэмылIэужьыгъуэхэм 
хэлъхьапхъэ щIэщыгъуэхэм, иджырей щIа-
лэгъуалэм ахэр къащтэн папщIэ, дерсым 
хэухуэнапхъэ IэмалыщIэхэм, анэдэлъхуб-
зэхэр хъумэнымкIэ егъэджэныгъэ 
пэхуэщIэхэр зэрызэхагъэувэ щIыкIэхэм, нэ-
гъуэщI куэдми. Апхуэдэ зэхуэсым къри-
убыдэу Къэбэрдей-Балъкъэрым, Къэрэ-
шей-Шэрджэсым, Осетие Ищхъэрэм - Ала-
нием, Ингушым, Дагъыстэным, Ставро-
поль щIыналъэм къикIа егъэджакIуэхэм я 
дерс дамэдазэхэри лэжьыгъэм уэру хэтащ, 
абы халъагъуэмрэ халъхьэну зыхуейхэмкIэ 
дэтхэнэми и еплъыкIэр жиIэну Iэмал иIэу.

Лэжьыгъэшхуэ къезыхьэлIа зэхуэсым 
хэтахэр зэхахамрэ ялъэгъуамкIэ арэзыуэ 
егъэджакIуэхэр зэхэкIыжащ, я IэнатIэм 
щIэщыгъуэ куэд зэрыхалъхьэнумкIэ фIэщ-
хъуныгъэ яIэу, я Iуэхум гулъытэншэ 
зэрымыхъунумкIэ я гур зэгъауэ.

ШУРДЫМ Динэ.

Тхыдэм къыхэна щапхъэ

«Хъийм имыкIын: щIалэгъуалэр - егъэле-
иныгъэхэм я зэхуакум» - ар и фIэщыгъэщ 
шэрихьэт щIэныгъэхэмкIэ доктор Щхьэны-
къуэ Анзор «Принт-центр» тедзапIэм 
къыщыдигъэкIа тхылъым. 

«МЫ ТХЫЛЪЫР Алыхьым и арэзыныгъэр 
и фIэщу къэзылъыхъуэ, итIанэми, егъэлеины-
гъэмрэ ткIиягъымрэ, фIэщхъуныгъэм хуэуп-
щIыIунымрэ диным и IэфIыр IэщIэкIынымрэ 
я къапхъэным изэрыхьа муслъымэн щIалэхэм 
яхуэгъэзащ, - дыкъыщоджэ тхылъым и хэзы-
гъэгъуазэм. - Ар зэхэзылъхьам уигъэкъуан-
шэркъым, пщIэр мыхъууи жиIэркъым, атIэ 
ухуигъэсакъыу, пщIэр къыбдиIыгъыу, Бе-
гъымбар лъапIэу щэлатымрэ сэламымрэ зэ-
хар зрикIуа гъуэгу зэпIэзэрытым ухуиунэтIу 
аращ: зэгъэзэхуауэ, зэIубзу, уи щхьэми ад-
рейхэми щабэу уабгъэдэту узекIуэн папщIэ. 
Егъэлеиныгъэ псоми ирагъэшахэрщ, 
Алыхьым деж кIуэ лъагъуэр акъыл зэгущкIэ, 
лъагъуныгъэкIэ гъэнщIа гукIэ, псэ узыншэкIэ 
къэзылъыхъуэхэрщ мы тхылъыр зыхуэгъэ-
зар». 

ЩIэныгъэлIым и IэдакъэщIэкIыр IыхьиплIу 
зэхэтщ, и псалъащхьэ къэс гум лъэIэсу: 1) 
Сыт диным егъэлеиныгъэу къыщалъытэр? 2) 
Сыт щIалэгъуалэм щIрагъэлейр? 3) Хъийм 
уимыкIыу, дауэ дин зезыхьэ цIыхуу 
укъызэрынэнур? 4) Къыпхуэщхьэпэну чэн-
джэщхэмрэ лъэбакъуэ зырызу узэрызэтеувэ-
ну щIыкIэмрэ. 

 Бзэ тыншкIэ, псалъэ купщIафIэкIэ зэхэ-
гъэува тхылъым апхуэдизкIэ и чэзущи, 
къыпхудэмышей пэтми, щхьэхуимыту уи па-
щхьэ къиувэ упщIэхэм жэуап къахуигъуэту 
апхуэдэщ. Зэманым и нэщэнэ хъуа «щIэны-
гъэлIу зыкъыщыхъужын» узми хущхъуэгъуэ 
хуэхъу псалъэуха шэрыуэхэр щымащIэкъым 
абы и напэкIуэцIхэм. ЖытIэм и щыхьэту, 
«Сыт диным епха гукъыдэжхэм ящыщ куэдым 
мыхьэнэ ямыIэжу къыпщыхъуу ущIэхъур?» 
Iыхьэм щыщ пычыгъуэ къэтхьынщ: 

«ЩIалэгъуалэм ящыщ куэдым я гур къаб-
зэу зрат диным. КъурIэным щыщ Iэят и гум 
зыхищIащ, е Iимамым и псалъэхэм ягъэ-
гупсысащ, е и Iыхьлы гуэр дунейм ехыжащ, 
и напэм зригъэцIыхужащ… Зыгуэрым иу-
дыныщIэри, Алыхьым нэхъ пэгъунэгъу 
зыхуэсщIарэт жригъэIащ. Апхуэдэхэм я фIэ-
щу нэмэз ящIын щIадзэ, КъурIэным йоджэ, 
гуэныхьу къафIэщI хьэлхэр зыхан, къэзыу-
хъуреихь цIыхухэри, дуней тетыкIэри, уеблэмэ 
зыхуэпэкIэри яхъуэж. Ипэм деж а псоми 
щIэрыщIэу къалъхужауэ, къабзэ хъууэ 
къыщIэщыжауэ къащигъэхъуу, ягу хегъахъуэ. 
ИужькIэ зытетыпхъэм тетыным зэритхьэ къуар 
къызэрыгуэкI Iуэху мэхъуж. ИтIанэ нэгъуэщI 
зыгуэрым щIедзэ. Тхьэмахуэ е мазэ бжыгъэ 
докIри, мыхэр зыхещIэ: 

- гъащIэм и псынщIагъым зэрызихъуэжам 
ирегъэш; 

- щыуэху, зэрызигъэкъуэншэжыр дуней-
къутэжу къыщохъу; 

- жыхьэнмэм зэрыщыщтэр Алыхьыр фIыуэ 
зэрилъагъум токIуэ; 

- «ныкъусаныгъэ зимыIэ муслъымэн» хъу-
фыным гугъэр хехыж; 

- закъуэныгъэ зыхещIэ: ипэрей ныбжьэгъу-
хэр IукIуэтащ, динымкIэ и ныбжьэгъущIэхэм 
«нэхъ ткIийуэ, нэхъ пхъашэу» щытын хуейуэ 
къыпаубыд, уеблэмэ зигъэлэлэIуэу къраIуэкI; 

Апхуэдэ щытыкIэм ихуар зоупщIыж: «Диныр 
апхуэдэу хьэлъэмэ, сыт ар зэрысщIынур?» 

Дин зэрызепхьэм мыхьэнэ имыIэу 
къыпфIэзыгъэщI щхьэусыгъуэхэр зыбжанэ 
мэхъу, - щIэныгъэлIым зэрыжиIэмкIэ, - ауэ 
псом япэ итыр щIэныгъэншагъэрщ. ЩIэны-
гъэ тегъэщIапIэ зимыIэ цIыхур лъабжьэншэ-
щи, апхуэдэр асыхьэтым зыхищIэм и пщылI 
мэхъу. ЗыхэпщIэм куэдрэ зехъуэж. ЩIэны-
гъэншэу дин зезыхьэм зыгуэрхэр фIызэ хэ-
мызэрыхьынкIэ Iэмал иIэкъым. И упщIэхэм 
жэуап ямыгъуэтмэ, зыми мыхьэнэ имыIэу 
къыщыхъунущ. ЩIэныгъэншагъэр лIэужьы-
гъуэ куэду зэщхьэщокIыж, ауэ абы къуищIэм 
я нэхъыкIэр, щIэныгъэ ябгъэдэмылърэ пэт, 
апхуэдэу зыкъызыщыхъужхэм я унафэм 
узэрыщIигъэувэрщ. ЩIэныгъэ зыбгъэдэмылъ 
цIыхур диныр ткIиищэу къызыщыхъу, псори 
ппэзыубыд, къэхъункIи хъунум ущызыгъащтэ 
политикэ къыхуеджэныгъэу къызыфIэщIхэм 
яIэрохьэ. А дунейм зыри щыгуфIэркъым, гу-
щIэгъуи гупсэхугъуи щызекIуэркъым. 

Апхуэдэ дыдэ къапхъэну къыщIокI диным 
и купщIэр къагурымыIуэ щIыкIэ, теплъэрэ 
щыгъынкIэ зыкъыхэзыгъэщыну хуежьэхэр 
зэрыхуэри. «Иныкъуэхэм дин зехьэныр теп-
лъэмкIэ къыщIадзэ, - дыкъыщоджэ тхылъым. 
- ЖьакIэ ягъэкI, я щхьэцыр, иныкъуэхэм уеб-
лэмэ я нэкIур щIахъумэ, теплъэ къызэры-
гуэкIым и нэщэнэ зыри къызыбгъэдамынэу. 
Абыхэм яIэщIокI ислъамым гум, щэным, псэм 
зыхищIэм мыхьэнэ нэхъыбэ зэрыритыр». 

«Сыт дин IуэхукIэ егъэлеин жиIэм къикIыр!» 
- егъэув упщIэ щIэныгъэлIми, езым жэуап 
къыдет. КъызэрыщIэкIымкIэ, езы ислъам 
диным идэркъым егъэлеиныгъэр, уеблэмэ 
абы и щыхьэту къэув жыIэгъуэ куэд КъурIэн 
лъапIэми хьэдисхэми къыщокIуэ. 

«Хъий» хъужыр сыт? Хъийр Алыхьым къи-
гъэува, узыфIэкI мыхъуну гъунапкъэхэрщ. 
Абы имыдэр, пщIэну мыхъуну игъэувар зэрыт 
хъийм уикI хъунукъым. Абы уикIмэ, угъуэщэ-
нущ. ШейтIаным и мурадри аращ - цIыхур 
къыщыувыIэжыпхъэм деж къыщымыувыIэжу, 
а хъийм иригъэкIыну: е иригъэлеиным, е 
къыфIэмыIуэхуным, хуэщхьэхыным и лъэны-
къуэкIэ. А зэпэщIэт егъэлеиныгъэ лъэны-
къуитIри пхэнжщ. Зым диныр егъэлеяуэ 
 гугъуу къыпщегъэхъу, адрейм ар къыпфIэ-
мыIуэхуу уещI. Пэжыр ику итырщ». 

Зи гугъу тщIы тхылъым и мыхьэнэр 
зэрыиным и щыхьэтщ абы дин зезымыхьэхэри 
зэрыщIэупщIэр, иджыри къэс ткIиищэу, мы-
хъунрэ хьэрэму фIэкIа зэхэмыту къыфIа-
гъэщIа ислъам диныр зэрытыншыр гурыIуэ-
гъуэ зэращищIым къыхэкIыу.

ДжэгукIэ зымыщIэр IэштIымкIэ мауэ.
Лъэпкъ Iущыгъэ:

Дунейм
щыхъыбархэр

Зыгъэхьэзырар
ЩХЬЭЩЭМЫЩI Изэщ.

Лъэщагъышхуэ
зиIэ Iэщэ

УФ-м и Къэрал Думэм и 
УнафэщI Володин Вячеслав 
MAX-м щиIэ каналым къы-
щигъэлъэгъуащ фIа-
гъышхуэ зиIэ технологие-
хэмкIэ къызэрагъэпэща 
Iэщэр - гъунапкъэншэ жы-
жьагъкIэ лъэтэф «Буре-
вестник» ракетэм и зэ-
фIэкIыр Урысейм зэрыща-
гъэунэхуар.

АБЫ къыхигъэщащ ар 
хьэуам сыхьэт 15-м нэбла-
гъэкIэ зэрыхэтар, километр 
мин 15 зэрызэпичар. «Ара-
къым абы и зэфIэкIыр зды-
нэсыр, ди къэралым  лъэ -
 щагъышхуэ зиIэ Iэщэ къы-
щIигъэкIащ, - щитхащ абы и 
напэкIуэцIым. - ФIыщIэ яхуэ-
фащэщ «Буревестник»-м и 
проектыр зэхэзылъхьахэм, 
ар гъэзэщIа хъуным елэжьа-
хэм, Iэмэпсымэр зыхуэдэр 
зыгъэунэхуахэм. 

Володин Вячеслав къыхи-
гъэщащ а Iэщэм къыпэхъун 
дуней псом зэрыщымыIэр, 
къэралым и зыхъумэжыны-

гъэ IэнатIэм дежкIэ ар 
хэлъхьэныгъэшхуэу зэры-
щытыр, Урысейм и щхьэхуи-
тыныгъэр хъумэнымкIэ, 
апхуэдэу шынагъуэнша-
гъэмкIэ дуней псом щыщыIэ 
хабзэр псори зэхуэдэу ягъэ-
зэщIэнымкIэ ар Iэмал 
 хъарзынэу къызэрилъытэр. 

Жэпуэгъуэм и 28, гъубж

Анимацэм и дунейпсо ма-
хуэщ

УФ-м и Дзэ-Хьэуа Къа-
рухэм я дзэ авиацэм и ма-
хуэщ

Урысей Федерацэм ща-
гъэлъапIэ анэшхуэхэмрэ 
адэшхуэхэмрэ я махуэр

1900 гъэм къалъхуащ 
къэбэрдей литературэм и 
 лъабжьэр зыгъэтIылъа икIи 
и классик ЩоджэнцIыкIу 
Алий.

1952 гъэм къалъхуащ юри-
дическэ щIэныгъэхэмкIэ док-
тор, ЩIДАА-м и академик 
Мысрокъуэ Замир.

1964 гъэм къалъхуащ 
къэрал политикэ лэжьакIуэ, 
КъШР-м къэрал къулыкъур 
зехьэнымкIэ щIыхь зиIэ и 
лэжьакIуэ Астэжь Фран-
ческэ.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уфауэ щыщытынущ. Хуа бэр 
махуэм градус 16 - 17, жэщым 
градус 11 щыхъунущ.

Жэпуэгъуэм и 29, бэрэжьей

Инсультым пэщIэтыным и 
дунейпсо махуэщ

Комсомолыр къыщызэра-
гъэпэща махуэщ

1943 гъэм Налшык ФЗО 
школ къыщызэIуахащ.

1930 гъэм къалъхуащ АР-м 
и цIыхубэ тхакIуэ, УФ-мрэ АР-
мрэ щэнхабзэмкIэ щIыхь зиIэ 
я лэжьакIуэ Пэнэф Сэфар.

1934 гъэм къалъхуащ 
юрист, тхакIуэ Сэрахъэ 
Александр.

1948 гъэм къалъхуащ 
 КъБР-м щIыхь зиIэ и артист-
кэ Балъкъэр Тамарэ.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уэшх къыщешхынущ. 
 Хуабэр махуэм градус 13 - 
15, жэщым градуси 10 щы-
хъунущ.

Командэхэр

«А» гупыр
1. «Севастополь» 
2. «Динамо-Ставрополь» 
3. «Кубань Холдинг»
4. «Нарт» 
5. «Победа»
6. «Ростов-2» 

«Б» гупыр
7. «Астрахань» 
8. «Дружба»
9. «Сочи-2» 
10. «Рубин»
11. «Легион» 
12. «Ангушт»
13. «Спартак-Налшык»
14. «Динамо-2»

Гъэлъэгъуэныгъэхэр

«Динамо-2» - «Спартак-Нал-
шык» - 0:1 (0:0). Мэхъэчкъалэ. 
«Труд» стадионым. Жэпуэ-
гъуэм и 25-м. ЦIыхуи 130-рэ 
еплъащ.

Судьяхэр: Клипиков (Ново-
чебоксарск), Волков (Санкт-
Петербург), Черепнев (Мэзкуу 
область).

«Динамо-2»: Зайнутдинов, 
Щыхъалы, Ибрагимов Мар., 
Акаев Р., Уцумиев (Магоме -
дов, 84), Алиев Д. (Абдулжа-
лилов, 80), Абдуллабеков (Те-
мирсултанов, 73), Арсланха-
нов, Зайнавов, Ибрагимов 
Маг. (Амирбеков, 84), Алиев Р. 
(Телякавов, 84).

«Спартак-Налшык»: Къу-
мыкъу, Гъуэгузокъуэ, Жабоев, 
КIэдыкIуей, Блий (Дзыгъул, 
86), ХьэцIыкIу, Пекъу, Хьэшыр 
(Мэшыкъуэ, 95), Сарбашев 
(Балъкъыз, 58), Лысенкэ, ЛIуп 
(Кумыщ, 95). 

Топыр дигъэкIащ: ЛIупым, 
76.

Дагъуэ къыхуащIащ: Лы-
сенкэ, Жабоевым, Зейнаво-
вым, Алиев Р., Щыхъалым. 

УРЫСЕЙ Федерацэм фут-
болымкIэ и етIуанэ лигэм и 1 
«Б» дивизионым и япэ гупым 
хэт командэхэм ирагъэкIуэкI 
зэ хьэзэхуэхэм хыхьэ 6-нэ джэ-
гугъуэм ипкъ иткIэ «Спартак-
Налшыкыр» щыхьэщIащ Мэ-
хъэчкъалэ и «Динамо-2»-м 
деж.

Турнир таблицэм иужь ды дэ 
увыпIитIыр щызыIыгъ нобэ -
рей командитIым чемпиона-
тым къыщахьа очко бжыгъэ-
хэмкIэ фIыуэ зэрызэщ хьэщы-
кIым (17-кIэ!) къагъэлъагъуэ 
хуэ дэт хэт а тIум нэхъ лъэщми, 
текIуэныгъэр дэтхэнэм нобэ 
къихьынуми. Ауэ, «Спартак-
Нал шыкым» и Iуэхухэр мы-
щIагъуэми, топджэгу губгъуэм 
къихьа командитIыр я джэгу-
кIэкIэ зэрызэщхьэщыкI щыIэ-
тэкъым. 

Абы нэмыщI, статистикэм 

дри плъэмэ, иджырей зэIущIэр 
хэмыту налшыкдэсхэмрэ Да-
гъыстэным и клубымрэ хэ-
нейрэ зэхуэзати, тхур ди щIа-
лэхэм къахьащ, зэм ахэр зэ-
рытегъэкIуакъым. Ауэ, да-
пхуэдэу мыхъуми, мыгъэрей 
чемпионатым зыри зыщымы-
гугъыж командитIым, ди гуапэ 
зэрыхъущи, джэгукIэ дахэ 
 къагъэлъэгъуэн яхузэфIэ -
кIащ. ЗэрыжаIэу, илъэс псом 
яхъума я къарур Мэхъэчкъалэ 
и стадионым къыщызыкъуа-
хыжащ: нэхъ псынщIэт, жьы 
ящIэту къажыхьырт. Хэт ищIэ-
рэ, дэ зыхэдмыщIыкI Iуэхугъуэ 
гуэрхэм щхьэкIэ яхъумагъэн -
ри хэлъщ…

ЗэIущIэм и япэ Iыхьэм и ет-
хуанэ дакъикъэр екIуэкIыу 
арат - хэгъэрейхэм я гъуащ-
хьауэ Ибрагимов Магомед 
ижь рабгъумкIэ топыр къы-
щыхитащ икIи псоми яблэ-
лъэтри, Къумыкъу Аслъэнбэч и 
пащхьэм и закъуэу къихута 
Зайнавов Калимолла и деж нэ-
сащ, ауэ дагъыстэн щIалэр 
мыбдеж щыхуэмыхуащ. Дэри 
ар ди жагъуэ хъуакъым. 

Абы иужькIэ дакъикъитху 
 нэхъыбэ дэмыкIауэ Зайнаво-
вым иджыри зы Iэмал иIащ и 
командэр япэ иригъэщыну. Ди 
штрафнойм къимыхьэу жы-
жьэу щыту лъэщу гъуэм къе-
уащ ар: дыкъезыгъэлар ди 
 гъуащхьэтетым и Iэзагъырщ. 

Пэжыр жыпIэмэ, налшык-
дэсхэри хуэмыхуакъым. Абы-
хэми мызэ-мытIэу IэмалыфI-
хэр къыщызэрагъэпэщащ 
«Ди намо-2»-м и гъуащхьэм 
деж. Пекъу Ислъам тIэу-щэ 
лъэщу гъуэм еуащ, Лысенкэ 
Сослъэни абы зыкъыкIэри-
гъэхуакъым. Мыбдежым къы-
хэбгъэщ хъунущ ЛIуп Ислъа -
ми дахэкIейуэ гъуэм зэреуар. 

Гъуэгузокъуэ Андемыр ижьра-
бгъумкIэ къыщыхита топыр 
абы къигъэувыIащ хэгъэрей-
хэм я гъуэм щIыбагъкIэ хущы-
ту икIи лъакъуэ зэблэдз ищIу и 
щхьэмкIэ щхьэщыукIыу ар зэ-
уа топыр Зайнутдиновым къи-
убыдащ. 

Сыт жыдмыIэми, зэIущIэм и 
япэ Iыхьэр хэгъэрейхэм яхьы-
фыну щытащ. Абыхэм ди 
 гъуащхьэм деж къыщызэра-
гъэпэщ Iэмалхэм шынагъуэ 
нэхъ къабгъэдэкIырт. Псалъэм 
и хьэтыркIэ, 25-нэ дакъикъэм 
топджэгу губгъуэм ижьымкIэ 
ди щIалэхэм хабзэр къыщы-
зэпаудри, мэхъэчкъалэдэсхэм 
штрафнойр иратащ. Гъуащ-
хьэхъумэныкъуэ Арсланханов 
Мухьэмэднэзим дахэу къыхи -
та топыр псоми ящхьэщылъэт -
ри, бгыкъум техуащ, Къу-
мыкъури абы лъэмыIэсу. 
ИужькIэ, дакъикъэ зыбжанэ 
нэхъ дэмыкIыу, хэгъэрейхэм 
къыхата угловойри шынагъуэу 
щытащ ди дежкIэ. Ди гъуа щ-
хьэтетым и пащхьэ и закъуэу 
кърана Ибрагимов Магомед 
къыхуэгъэсэбэпакъым кърата 
топыр. Къумыкъум абы ири-
гъэгъэзащ. 

ЗэIущIэм и етIуанэ Iыхьэми 
футболеплъхэр ягъэзэша-
къым командэхэм. Ауэ мыб-
дежым, нэхъыбэрэ топыр 
зыIыгъари, гъуэр къащтэну Iэ-
малыфIхэр нэхъыбэрэ къызэ-
зыгъэпэщари «Спартак-Нал-
шыкырщ». Мызэ-мытIэу къы-
хэ жаныкIыфыну щытащ Пекъу 
Ислъами, Лысенкэ Сослъэ ни, 
ауэ хэгъэрейхэм я гъуэр къэ-
зыщтар ЛIуп Ислъамщ. 

ЗэIущIэм и 76-нэ дакъикъэр 
екIуэкIыу, а махуэм жыджэру 
джэгуа Пекъу Ислъам сэмэ-
гурабгъумкIэ къыщыхита то-
пыр IэкIуэлъакIуэу къигъэсэ-

ПЭШЫР зыуфэбгъуа су-
рэтхэм псынщIэу ублэкIыну 
зы яхэткъым, дауи ар зи Iэ-
дакъэщIэкIхэр къэралым и 
мызакъуэу, дуней псом цIэ-
рыIуэ щыхъуа сурэ тыщIхэщ, 
скульпторхэщ, зи Iэ щIагъэм 
къыхуигъэщIа защIэщ. Дэт-
хэнэ зым и дежи укъы щы-
зэтоувыIэ дакъикъэ бжы-
гъэкIэ, плъагъумрэ абы 
къы пкърыкI гупсы сэм рэ 
зэб гъэзахуэу, куууэ зыгу-
рыбгъэIуэну ухэту. АтIэми, 
къонэ зы щэху гуэр, и 
 щIы кIэм, сурэтыщIым абы 
 щIилъхьа гурыщIэм, гукъы-
дэжым, нэгъуэщIхэми ехьэ-
лIауэ. 

ЗэIущIэр фIэхъус псалъэ-
кIэ къызэIуихащ музейм и 
унафэщI Накуэ Феликс. Ди 
къэралым и гъунапкъэ зэ-
мылIэужьыгъуэхэм къикIа 
хьэщIэхэр, псом хуэмыдэу 
ХудожествэхэмкIэ Урысей 
Академием и унафэщI 
 щIалэщIэ Церетели Вита-
лий Нал шык къызэреблэ-
гъар зэригуапэр къыхигъэ-
щащ абы. АдэкIэ зэIущIэр 
езы гъэ кIуэ кIыну, РАХ-м и 
академик Ступин Сергей 
къэ п сэлъапIэр хуит хуи-
щIащ. «Кавказ - притяже-
ние будущего» Iуэ хум и 
екIуэкIыкIэм, хьэ щIэ хэр 
 гуа пэу къызэрырагъэб-
лэгъам, Налшыки респуб-
ликэри зэрафIэдахэм, нэ-
гъуэщIхэми кIэщIу я гугъу 
ищIу зэIущIэр къызэгъэ пэ-
щынымкIэ сэбэп хъуа дэт-
хэнэми фIыщIэ яхуищIа 
нэужь, абы псалъэ иритащ 
КъБР-м и Правительствэм и 
УнафэщIым и къуэдзэ 
 Хъубий Марат. 

- Ди гуапэщ ди щIына-
лъэм фыкъызэреблэгъар, 
мы IуэхущIапIэ дахэм Iуэ хум 
щыщ зы IыхьэфI зэрыще-
кIуэкIыр. Илъэс еплIанэ 
 хъуауэ ди республикэм ще-
кIуэкI зэхыхьэр хабзэ дахэ 
хъууэ къысщохъури, абы и 
къызэгъэпэщакIуэхэм, хэ-
лIыфIыхь дэтхэнэми ехъу-

ХьэщIэ лъапIэхэр зэхуишэсащ

лIэныгъэ дяпэкIи иIэну си 
гуапэщ. ЩIэныгъэ-егъэ-
джэ ныгъэ, гъуазджэ, щэн-
хабзэ, нэгъуэщI куэд къы-
зэщIэзыубыдэ Iуэхугъуэр 
зыужьыныгъэм, зэ дэлэ жьэ-
ныгъэм я джэлэсу зэ ры-
щытыр фIы дыдэу къыдгу-
роIуэри, абы дыщогуфIыкI. 
АдэкIи афэрым! - жиIащ 
 Хъубийм. 

Ступин Сергей къыхилъ-
хьэри, пэ шым щIэтхэр зы 
дакъикъэкIэ яхуэщыгъуащ 
Ху дожествэхэмкIэ Урысей 
Академием и унафэщIу 
илъэс 28-кIэ щыта, мы гъэм 
и мэ лыжьыхьым дунейм 
ехы жа Церетели Зурабрэ а 
мазэ дыдэм лIа академик, 
УФ-ми КъБР-ми я цIыхубэ 
сурэ тыщI КIыщ Мухьэ-
динрэ.

КъБР-м и Правитель ст-
вэм, министерствэхэм, му-
зейхэм, нэгъуэщI IуэхущIа-
пIэхэми я лэжьакIуэхэм 
яхуэгъэза фIыщIэ псалъэ-
кIэ и къэпсэлъэныгъэр щIи-
дзащ РАХ-м и унафэщI, 
сурэтыщI, скульптор цIэ-
рыIуэ Церетели Василий. 
«Мы щIыналъэм хуэдэу ди 
Iуэхур къыддэзыIыгъ щыIэ-
къым жысIэмэ, пцIыупс 
 сыхъунукъым. Си адэр щIэ-
хъуэпсырт РАХ-м и Ипщэ 
 къудамэр Уставым иту 
 илъагъуну. IуэхущIапIэм и 
ныбжьыр илъэс 15 щри -
къум ирихьэлIэу ар зэдгъэ-
хъулIащи, дыщогуфIыкI, зэ-
рытхузэфIэкIкIи зедгъэу-
жьынущ», - жиIащ Василий. 

ЗэIущIэм къыщыпсэлъа 
дэтхэнэми къыхигъэщащ 
Iуэ хум мыхьэнэшхуэ зэ ри-
Iэр, сурэтыщI ныбжьы щIэ-
хэм я школкIэ къулей ди 
республикэм ар зэрыще-
кIуэкIыр гуапэ зэращы -
хъур, зыпэрыт Iуэхур къы-
зыгу рыIуэ, ар фIы дыдэу 
къы зэхъулIэ цIыхущIэхэр 
махуэ къэс жыхуаIэм хуэ -
дэу къы зэрыунэхур. Иджы-
ри зэ  псоми фIыщIэ яхуи-
щIащ ксилографиемкIэ 

Крас ноярк дэт школым и 
къы зэгъэпэщакIуэ, УФ-ми 
 КъБР-ми я цIыхубэ сурэ-
тыщI Пащты Герман. «Иджы 
япэу тхыдэм къы хэхуэу 
аращ РАХ-м и уна фэщIыр 
Къэбэрдей-Балъкъэрым 
къа кIуэу. ИлъэсиплIым 
 къриубыдэу Налшык гъуаз-
джэм и къалащхьэ хъуауэ 
къысщохъури, абы сыщо-
гуфIыкI», - жи Iащ Герман. 

Иджыри зы къалэн я пщэ 
далъхьэжат Лъэпкъ музейм 
къыщызэрагъэпэща Iуэ -
хум кIэ - ТекIуэныгъэ Иныр 
илъэс 80 щрикъум ири-
хьэлIэу, Церетели Зураб и 
цIэр зэрихьэу сурэтыщI ныб-
жьыщIэхэм я зэхьэзэхуэ 
ирагъэкIуэкIам щыте кIуа-
хэм я цIэ къраIуэну. Къы-
хэдгъэщынщи, мы гъэм 
абы хэтащ цIыху 71-м  я Iэ-
дакъэщIэкIыу 160-рэ. Абы-
хэм я нэхъыфIу къалъытэу 
къыхаха лэжьыгъэ 57-р 
 Ткаченкэ Андрей и цIэр 
зэрихьэу Налшык дэт, 
Гъуаз джэхэмкIэ музейм ща-
гъэ лъагъуэ. IэщIагъэлI ныб-
жьы щIэхэм ди республикэм 
къашащ я IэдакъэщIэкI су-
рэтхэр, графикэ лэжьыгъэ-
хэр, скульптурэхэр. Мы зы-
гъуэгум зэхьэзэхуэм хэтащ 
Кавказ Ищхъэрэм, Кавказ 
щIыбым, Ростов об ластым, 
Краснодар крайм, Адыгей 
Республикэм, Къры мым, 
Лу ганск, Донецк цIыхубэ 
республикэхэм щыщхэр. 

Япэ увыпIэр зэдагуэшащ 
Осетие Ищхъэрэ - Аланием 
щыщ Кулиевэ Зинаи дэрэ 
Ватаевэ Кристинэрэ. ЕтIуа-
нэ хъуащ а республикэ ды-
дэм щыщ Бесоловэ Веро-
никэ, ещанэр - Шэ шэным 
щыпсэу Яхиханов Рустамщ. 
Абыхэм щIыхь тхылъхэмрэ 
ахъшэ сау гъэтхэм я серти-
фикатхэмрэ зэIущIэм щра-
тыжащ. 

Апхуэдэуи КъБР-м и Су-
рэтыщIхэм я зэгухьэныгъэм 
и унафэщI Къаныкъуэ Жан-
нэ ХудожествэхэмкIэ Уры-
сей Академием и член-кор-
респондент зэрыхъуам и 
щыхьэт тхылъыр бзылъху-
гъэм иритыжащ Це ретели 
Виталий. Абы къыхигъэ-
щащ и адэм и Iэ зыщIэлъ 
тхылъыр зейм Iэ рыгъэ хьэ-
жыныр абы и дежкIэ зэ-
рыпщIэшхуэр.

Зи гугъу тщIахэм къадэ-
кIуэу, РАХ-м, щIыналъэ зэ-
мылIэужьыгъуэхэм я Сурэ-
тыщIхэм я зэгухьэныгъэ-
хэм, нэгъуэщI IуэхущIапIэ-
хэми къабгъэдэкI щIыхь 
тхылъхэмрэ саугъэтхэмкIэ 
ягъэлъэпIащ зыхуэфащэу 
къалъыта сурэтыщIхэр, 
 гъуазджэм и лэжьакIуэхэр. 

ГъуазджэхэмкIэ музейм-
рэ Лъэпкъ музеймрэ ще-
кIуэкI гъэлъэгъуэныгъэхэр 
телъыджэщ. Ахэр зэзыгъэ-
лъагъуну хуейхэр феу жьэ-
рэкI, фыщIегъуэжынукъым.  

ИСТЭПАН  Залинэ. 
Сурэтхэр Къарей Элинэ 

трихащ. 

бэпащ ЛIупым. Абы иужькIэ, 
дакъикъитI нэхъыбэ дэмыкIа-
уэ, Ислъам етIуанэ топри худэ-
гъэкIыну щытащ, арщхьэкIэ ар 
зы мэскъалкIэ штангэм блэу-
кIащ. 

Дагъыстэным и топджэгухэр 
апхуэдэ Iуэху къекIуэкIыкIэм 
арэзы къищIыртэкъым икIи 
 Iэмалхэр ди гъуащхьэм къы-
щызэрагъэпэщ зэпытт абы-
хэм, ауэ, фейдэ къахухэхыртэ-
къым. Апхуэдэ ебгъэрыкIуэ-
ныгъэхэм ящыщ зым, я гъуа-
щхьэр къагъанэу, зэIущIэм и 
бжыгъэр зэхуэдэ ящIыжын му-
радкIэ, ди лъэныкъуэмкIэ зы-
къэзыдза дагъыстэнхэм топыр 
ди щIалэхэм IэщIахри, ипэм -
кIэ къыщына Лысенкэм ира-
тащ. Зыри зэран къыхуэмы-
хъуу и закъуэ гъуащхьэм те-
лъэдат ар, ауэ Зайнутдиновыр 
къыхуэгъэпцIакъым.

Абы иужькIэ, зэIущIэм хухаха 
зэманыр и кIэм нэсу, дакъикъэ 

бжыгъэ къыдыщIагъужари 
икIыным секунд бжыгъэ фIэкIа 
къэмынэжауэ, гъуэ нэщIым 
(«Динамо-2»-м и гъуащхьэте-
тыр ди лъэныкъуэмкIэ къэкIуа-
уэ щыIэт, и топджэгухэм ядэ-
Iэпыкъуу) Лысенкэ техуакъым. 

Урысей Федерацэм футбо-
лымкIэ и етIуанэ лигэм и «Б» 
дивизионым и япэ гупым хэт 
командэхэм жэпуэгъуэм и 25 - 
26-хэм ирагъэкIуэкIа адрей зэ-
IущIэхэр мыпхуэдэ бжыгъэ-
хэмкIэ иухащ: «Кубань Хол-
динг» - «Динамо-Ставрополь» 
- 1:1, «Победа» - «Нарт» - 0:0, 
«Астрахань» - «Рубин» - 2:1, 
«Дружба» - «Легион» - 3:0, 
«Сочи-2» - «Ангушт» - 1:0, «Се-
вастополь» -«Ростов-2» - 1: 0.

КъыкIэлъыкIуэ зэIущIэм щэ-
кIуэгъуэм и 1-м «Спартак-Нал-
шыкым» и деж къыщригъэб-
лэгъэнущ «Сочи-2» командэр. 

 
ХЬЭЩЫКЪУЕЙ Олег.

Къэбэрдей-Балъкъэр Республикэм и Лъэпкъ музейм 
гъэлъэгъуэныгъэ дахэ, купщIафIэ къыщызэ Iуахащ. 
Тхьэмахуэ кIуам ди республикэм щекIуэкIа «Кавказ - 
притяжение будущего» зи фIэщыгъэ Iуэхум хыхьэу, 
абы утыку къыщрахьащ РАХ-м и Ипщэ къу дамэм хэт -
хэм я IэдакъэщIэкIхэр, IуэхущIапIэр илъэс 15 зэры-
рикъум и щIыхькIэ. 

Налшык къалэ дэт Концерт гъэлъэ-
гъуапIэм иджыблагъэ щагъэлъэ -
пIащ «Сыринэ» щIалэгъуалэ театрыр 
зэрызэхашэрэ илъэситху зэрыри-
къур. 

А ЗЭХЫХЬЭМ хэтащ КъБР-м щIалэ-
гъуалэм я IуэхухэмкIэ и министр Лу 
Азэмэт, республикэм щэнхабзэмкIэ и 
минист рым и къуэдзэ Тау Ритэ, Къэ-
бэрдей-Балъкъэрым бжыгъэхэр зи 
 лъабжьэ зыу жьы ныгъэм кIэ, связымрэ 
цIыхубэ зэпыщIэныгъэмкIэ и ми-
нистрым и  къуэдзэ Гилиев Мурат, Хьэ-
тIохъущокъуэ Къазий и цIэр зезыхьэ 
Адыгэбзэ Хасэм и тхьэмадэ, «Адыгэ 
псалъэ» газетым и лэжьакIуэ Табыщ 
Мурат, «Сыринэ» театрым и къызэгъэ-
пэщакIуэхэу тхакIуэ, егъэджакIуэ Хьэ-
цIыкIу Рае, тхакIуэ, усакIуэ, драматург, 
«Горянка» газетым и редактор нэ-
хъыщхьэ Къаныкъуэ Заринэ, КъБР-м 
ЩIалэгъуалэм я IуэхухэмкIэ и минис-
терствэм псэкупсэ гъэсэныгъэхэм кIэ, 
езыхэм яфIэфIу IуэхуфI зылэжьхэмрэ 
муниципальнэ IэнатIэхэм запыщIэ-
нымкIэ и къудамэм и унафэщI, «Сы ри-
нэ» щIалэгъуалэ театрым и нэхъыщ -
хьэ Гугъуэтыж Ахьмэд, щIалэгъуалэм я 
 гъуэгугъэлъагъуэ, «Адыгэ дуней» 
лъэпкъ фондым и къызэгъэпэщакIуэ 
нэхъыщхьэ, техникэ щIэныгъэхэмкIэ 
кандидат, философие щIэныгъэхэм -
кIэ доктор Хъурей Феликс, хъыбар-
егъащIэ IэнатIэхэм я лэжьакIуэхэр, 
курыт еджапIэхэм щIэс ныбжьы щIэ-
хэм рэ абыхэм я гъэсакIуэхэмрэ. 

ЗэIущIэр иригъэкIуэкIащ Горький 
Мак сим и цIэр зезыхьэ Урыс къэрал 
драмэ театрым и лэжьакIуэ Къаны-
къуей Залинэ. 

- Театрыр Iуэху цIыкIуу къызыщыхъу 
куэд щыIэщ, тхыгъэр къыхэпхрэ джэ-
гуа кIуэхэр бгъэхьэзырмэ абыкIэ зэ фIэ-
кIыу. Ауэ ар къызэрыгуэкIкъым. Япэра-
уэ, декорацэ къызыхэпщIыкIын къэб-
гъуэтыныр, ар гъэхьэзырыныр, сценэм 
щыгъэувыныр, макъамэр гъэIуныр.         
А псори къызэзыгъэпэщын цIыху 
 ухуейщ.

ДиIэщ апхуэдэхэри. Сытым дежи те-
атрым и дэIэпыкъуэгъу Чылар Бэяр, 
Аскэр Атиллэ, Шыкъу Хъусни, Къып 
Гупсэ, Джыдж Джыхьэд, Къущхьэ Iэ-
сият сымэ фIыщIэ фхудощI фи къару 
фе мыблэжу Iуэху дахэм фызэрыхэтым 
 папщIэ! - щыжиIащ и пэублэ псалъэм 
Къаныкъуейм.

Фигу къэдгъэкIыжынщи, «Сыринэ» 
щIалэгъуалэ театрыр илъэситI ипэкIэ 
хэтащ Москва къалэ Эсамбаев Мыхь-
муд и цIэр зезыхьэу щыIэ зыгъэп сэ-
хупIэм (пансионатым) илъэс 30-м щIи-
гъуауэ щрагъэкIуэкI «Театральная За-
валенка» фестиваль-зэпеуэм. ИкIи ди 
щIыналъэм икIауэ абы хэтахэм япэ 
увы пIэр къыщыхуагъэфэщащ. Абы 
иужь кIэ Къэрэшей-Шэрджэсми зы-
къыщагъэлъэгъуащ. КIэлъыкIуэу, 
 щIалэгъуалэ театрыр мы гъэм и на-
къыгъэм Тыркум ирагъэблагъэри, абы 
и къалащхьэ Анкара щызэхаша фес-
тивалышхуэми хэтащ. Ди республи кэм 
и щIыпIэ зэмылIэужьыгъуэхэми зы-
къыщагъэлъэгъуащ. «Сыринэм» игъэ-
у ва спектаклищыр зытхар драматург 
Къаныкъуэ Заринэщ. 

«НэхъыжьыфI здэщыIэм нэхъы-
щIэфIи щыIэщ», жиIащ пасэрейм. Нэ-
хъыжьым и чэнджэщрэ ущиерэ ущIэт-
мэ, зэи ущыуэнукъым. Апхуэдэщ пшы-
хьым япэ псалъэр зрата Хъурей Фе-
ликс. 

- Сэ хуабжьу сигуми си псэми дыхьэ 

«Сыринэр» илъэситху ирокъу

Iуэхущ ныщхьэбэрей пшыхьыр. Ды-
гъуасэ хуэдэщ «Сыринэ» щIалэгъуалэ 
театрыр щызэхэтшар. Нобэ ар илъэ-
ситху ирокъу. Ар егъэлеяуэ гуфIэ-
гъуэшхуэщ. Сыт щхьэкIэ жыпIэмэ, мы 
театрыр щызэхэтшэм тIэкIу дышынэрт, 
дызэрыхуейм хуэдэ мыхъумэ, жытIэу. 
Ауэ «Iуэху мыублэ блэ хэсщ», жыхуи-
Iэрати, етшажьэри, мис, нобэ гъуэгу 
дахэ теуващ. Сыхуейщ щIэблэм гъэсэ-
ныгъэ фхэлъу, нэхъыжьыфIхэм я Iуэху-
хэм пыфщэну, лъэпкъым и къэкIуэнур 
зэлъытар фэращи, ар зыхэфщIэну. Мы 
Iуэхум гугъу зыдезыгъэхь дэтхэнэ зы -
ми фIыщIэ фхузощI! Зэманым псын-
щIащэу зехъуэжри, улъэщIэ мы хьэным 
хуэдизщ. Абы зыкъыкIэрыдмыгъэхуу 
деужьэрэкIын хуейщ. ЩIа лэгъуалэр 
Тхьэм фыкъихъумэ!

АдэкIэ псалъэ иратащ КъБР-м щэн-
хабхэмкIэ и министрым и къуэдзэ Тау 
Ритэ. 

- «Сыринэ» театрым и IуэхущIафэ-
хэм, сэ сыкъапщтэмэ, зыщызогъэ-
гъуа зэ. Вгъэува спектаклищми си 
псэм фIэфIу, сыдихьэхыу сеплъащ. 
НыбжьыщIэхэм я зыкъэгъэлъэгъуэ-
кIэмрэ  я зыIыгъыкIэмрэ сигу ирохь. 
Ахэр апхуэдэу утыку ихьэфу ебгъэ сэн 
пап щIэ, хуабжьу гугъу уадехьын 
 хуейщ. Тхыдэм етхьэлIэмэ, мы Iуэхур 
къы зэ режьэрэ зы бжьизщ зэрыхъур, 
ауэ театрым дежкIэ ар лъэхъэнэ псо 
ирокъу. Лъэпкъым хуэфщIэр икъукIэ 
лэжьыгъэшхуэщ, Тхьэм фигъэпсэу! 
Псэ хьэ лэлкIэ зи лэжьыгъэм бгъэдэт, 
цIыху  гуащIафIэ, режиссёр Iэзэ Къан-
къул Ислъам ди министерствэм и 
ЩIыхь тхылъ худогъэфащэ, - жиIащ 
Таум. 

- Сэри сынывэхъуэхъуну сыхуейщ ди 
министерствэм къыбгъэдэкIыу, - жи-
Iащ Гилиев Мурат. - Лъэпкъым и Iуэхур 
ипэкIэ кIуэтэн папщIэ мыпхуэдэ зэхы-
хьэхэр къызэгъэпэщыныр хуабжьу 
щхьэ пэщ. Ахэр зыхузэфIэкI ди цIыху 
 гуащIафIэхэр Тхьэм фытхуигъэпсэу! 
Сэ нобэ къыздэсхьащ тхакIуэ, усакIуэ, 
драматург Къаныкъуэ Заринэ папщIэ 
ЩIыхь тхылъ. Апхуэдэ цIыху гуащIафIэ 
лъэпкъым хэтыху зимыужьу къэ-
нэнукъым. Уи IэдакъэщIэкIхэм цIыху-
хэр дигъэгуфIэу куэдрэ улэжьэну ди 
гуа пэщ, - жиIащ Гилиевым. 

КъБР-м щIалэгъуалэм я IуэхухэмкIэ 
и министр Лу Азэмэти ящыщщ ныб-

жьы щIэхэм сытым дежи закъы щIэ-
зыгъа къуэхэм. 

- «Сыринэ» театрыр зэхэзышахэми, 
абы хэт ныбжьыщIэхэми, я адэ-анэхэ-
ми фIыщIэ ин фхузощI. Гупым зиу-
зэщIынымкIэ, ар гъуэгу узыншэ те шэ-
нымкIэ гугъу фызэрыдехьам дыщы-
гъуазэщ. Догугъэ адэкIи нэхъыбэж 
фхузэфIэкIыну. Сэ дапщэщи сыхьэ-
зырщ сывдэIэпыкъуну, зыфщIэзгъэ-
къуэну. Мы Iуэхур хуабжьу щхьэпэщ 
щIалэгъуалэм папщIэ. Сэ сыщыгъуа-
зэщ театрым и щыIэкIэ-псэукIэр зы-
хуэдэм. Илъэситху зэманыр мащIэуи 
пхужыIэнукъым икIи куэди хъуркъым. 
Ауэ, а пIалъэм къриубыдэу, спектак-
лищ бгъэуву щIыпIэ зэмылIэужьы-
гъуэхэм зыкъыщыбгъэлъэгъуэну уху-
нэсын папщIэ лэжьыгъэшхуэщ, Тхьэм 
фригъэфIакIуэ! Дэ сытым дежи дыф-
къуэтщ! Сэ нобэ IэнэщIу сыкъыфхуэ-
кIуами, згъэзэкIуэжыну фыкъызогъэ-
гугъэ. «Сыринэ» театрым хэтхэм фи нэ-
гум зыщевгъэужьыну фыздыхуей щIы-
пIэр къыхэфхмэ, сэ адэкIэ си Iуэхущ, 
- жиIащ Азэмэт. 

- Лъэпкъым дежкIэ гъуэзэджэщ 
мыпхуэдэ щIэблэ къыпщIэхъуэныр. 
Псори къыщежьэр унагъуэм и дежщ 
жытIэмэ, дыкъэпцIэну къыщIэкIын-
къым. АнэдэлъхубзэкIэ сабийм уеп-
салъэмэ, Iэмал иIэкъым бзэм хуэ шэ-
рыуэу къэмыхъункIэ. Дзадзум анэм и 
псалъэрщ къищыпыр. Апхуэдэщ те-

атрым и джэгуакIуэ хъуа ныбжьы щIэ-
хэр, абыхэм бзэмрэ хабзэмрэ я Iэ-
пэгъущ. Абыхэм я адэ-анэхэм фIыщIэ 
яхуэсщIыну сыхуейщ, ныбжьыщIэхэм 
халъхьэ гъэсэныгъэм пап щIэ. Сэ абы 
егъэлеяуэ сыщогуфIыкI. Ди нэхъы-
жьыфIу фIыр зи Iэужьхэм къытхуа-
гъэна хьэл-щэн дахэр ипэкIэ зэрыд-
гъэкIуэтэным псори зэгъусэу дыте-
лэжьапхъэщ. Сыт и уасэ мы утыку ш-
хуэм уи анэдэлъхубзэр бгъэбзэ рабзэу 
уитыну, ар къоплъхэм зыхебгъэщIэну. 
«Сыринэм» и Iуэху кIуэтэн папщIэ абы 
хэту къалэн зырыз зэфIэ зыгъэкIхэм 
псоми фIыщIэ ин фхузощI. Нобэ 
лъэпкъым и вагъуэхэм зы ва гъуэшхуэ 
къазэрыхэхъуар куэду ди  гуапэщ, - 
жиIащ Табыщ Мурат. 

АдэкIэ къэпсэлъащ театрым и уна-
фэщI Гугъуэтыж Ахьмэд. 

- Дунеишхуэм нэхъ лъапIэ дыдэу 
къыщылъытапхъэр цIыху гъащIэмрэ 
ар зэрыпсалъэ бзэмрэ арагъэнщ. Ди 
бзэр тхъумэн папщIэ дэтхэнэ зыми 
тлъэкI дгъэзэщIапхъэщ. НетIэ Хъурей 
Феликс зэрыжиIащи, зэманым псын-
щIащэу зехъуэж. Ауэ ипэ димыщыф-
ми, зыкъы кIэрыдгъэхуи хъунукъым. 
Мы зэманым къежьа Интернет Iэмэ-
псымэ хэм сабийм и анэдэлъхубзэр 
 хуабжьу Iэпегъэху. Абыи хуэсакъып-
хъэщ. Дэ псоми ди къалэн нэхъыщ-
хьэщ адыгэ бзэр, хабзэр тхъумэныр, ар 
щIэблэм яIурытлъхьэныр, ди нэ-
хъыжьыфIхэм лIэщIыгъуэкIэрэ къы-
кIуэцIраха ди хьэл-щэн дахэм адэкIи 
пытщэныр. Ар ди гуращэти аращ, 
«Адыгэ дуней» лъэпкъ фондыр ди 
дэIэпыкъуэгъуу «Сыринэ» зыфIэтща 
щIалэгъуалэ театрри щIызэхэтшар. Зи 
Iуэху къэзыгъанэу, деплъынщ, дахуэгу-
фIэнщ жы зыIэу пшыхьым къэкIуа 
 дэтхэнэ зыми фIыщIэ ин фхузощI, - 
жиIащ Гу гъуэтыжым. 

Зэхыхьэм и кIэухыу, «Сыринэм» хэт 
ныбжьыщIэхэм ягъэлъэгъуащ зэлэжьа 
спектаклищым щыщ пычыгъуэ кIэщI-
хэр. КъинэмыщIауэ, уэрэд жы IакIуэ 
Тхьэ гъэлэдж Светэ, ДыщэкI Артур, 
«Кабардинка» къэфакIуэ гупым, «Сы-
ринэ» театрым и джэгуакIуэ Пекъу 
 Къантемыр сымэ зэхуэсыр ягъэдэхащ. 

КЪАНКЪУЛ  Раисэ.
Сурэтхэр  Къарей  Элинэ  трихащ.


